Монгол Улсын Их Хурлын 2009 оны намрын ээлжит чуулганы Төрийн байгуулалтын байнгын хорооны 2009 оны 12 дугаар сарын 08-ны өдөр (Лхагва гараг)-ийн хуралдаан 11 цаг 55 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 21 гишүүнээс 13 гишүүн ирж, 61,9 хувийн ирцтэй байв. Үүнд:


Чөлөөтэй: Н.Алтанхуяг,  Су.Батболд, Э.Бат-Үүл, Г.Баярсайхан, Д.Загджав, Д.Очирбат, Р.Раш

Өвчтэй: Х.Тэмүүжин
Нэг. Ардчилсан хувьсгалын 20 жилийн ойн медаль бий болгох тухай УИХ-ын тогтоолын төсөл /Хэлэлцэх эсэх/

Хэлэлцэж буй асуудалтай холбогдуулан Улсын Их Хурлын гишүүн,  Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар, Улсын Их Хурлын гишүүн, Зам, тээвэр, хот байгуулалтын сайд Х.Баттулга, Засгийн газрын Хэрэг эрхлэх газрын ахлах референт Э.Сумъяа, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Түвшинжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт нар байлцав.


Төсөл санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар танилцуулав.

Илтгэлтэй холбогдуулан Улсын Их Хурлын гишүүн Д.Энхбат, З.Алтай, Ж.Батсуурь, Э.Мөнх-Очир нарын асуусан асуултад, Улсын Их Хурлын гишүүн Х.Баттулга, Ч.Хүрэлбаатар нар хариулж, нэмэлт тайлбар хийв.

Улсын Их Хурлын гишүүн Ж.Сүхбаатар,  С.Ламбаа, Д.Одхүү, Ч.Сайханбилэг, Д.Лүндээжанцан,  Ц.Нямдорж нар санал хэлэв. 

Ө.Энхтүвшин: Ардчилсан хувьсгалын  20 жилийн ойн медаль бий болгох тухай Улсын Их Хурлын тогтоолын төслийг хэлэлцэх нь зүйтэй гэсэн саналтай гишүүд гараа өргөнө үү.

13

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ж.Батсуурь танилцуулахаар тогтов.

Уг асуудлыг 12 цаг 20 минутад хэлэлцэж дуусав.

Хоёр. Хууль хэрэгжүүлэх арга хэмжээний тухай  Улсын Их Хурлын  2009 оны З дугаар сарын 13-ны өдрийн 27 дугаар тогтоолын биелэлтийн талаарх Монгол Улсын Засгийн газрын мэдээлэл
Хэлэлцэж буй асуудалтай холбогдуулан Монгол Улсын шадар сайд М.Энхболд, Засгийн газрын Хэрэг эрхлэх газрын ахлах референт Э.Сумъяа, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт нар байлцав.

Мэдээллийг Монгол Улсын шадар сайд М.Энхболд танилцуулав.

Уг асуудалтай холбогдуулан Улсын Их Хурлын гишүүн Э.Мөнх-Очир,  Н.Энхболд, С.Ламбаа,  Д.Энхбат, Ц.Батбаяр нарын асуусан асуултад,  Монгол Улсын шадар сайд М.Энхболд,  Улсын Их Хурлын гишүүн Ө.Энхтүвшин нар хариулж, нэмэлт тайлбар хийв.

Улсын Их Хурлын гишүүн  З.Алтай, Д.Одхүү,  Д.Дондог, Н.Энхболд, Ж.Сүхбаатар, Д.Энхбат, Э.Мөнх-Очир,  С.Ламбаа, Ж.Батсуурь, Ө.Энхтүвшин нар санал хэлэв. 

Байнгын хороо мэдээллийг сонсож, протоколыг Засгийн газарт хүргүүлэх нь зүйтэй гэж үзэв.

Уг асуудлыг 13 цаг 55 минутад хэлэлцэж дуусав.

Гурав. “Шинэ  Улаанбаатар” Түр хороо байгуулах тухай Улсын Их Хурлын тогтоолын төсөл /Хэлэлцэх эсэх/

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн зөвлөх Ж.Бямбадулам, Төрийн байгуулалтын байнгын хорооны зөвлөх О.Тунгалаг, референт З.Нямцогт нар байлцав.

Төсөл санаачлагчийн илтгэлийг Улсын Их Хурлын гишүүн Д.Энхбат танилцуулав.

Илтгэлтэй холбогдуулан Улсын Их Хурлын гишүүдээс асуулт гарсангүй.

Улсын Их Хурлын гишүүн Э.Мөнх-Очир,  Ж.Батсуурь,  Ж.Сүхбаатар, Н.Энхболд, Ц.Батбаяр нар санал хэлэв.

Ө.Энхтүвшин: “Шинэ Улаанбаатар” Түр хороо байгуулах нь зүйтэй гэсэн асуудлыг хэлэлцье гэсэн саналтай гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ц.Батбаяр танилцуулахаар тогтов.

Хуралдаан 14 цаг 10 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН
БАЙНГЫН ХОРООНЫ ДАРГА 




Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ:







Д.ЦЭНДСҮРЭН
УЛСЫН ИХ ХУРЛЫН ТӨРИЙН БАЙГУУЛАЛТЫН БАЙНГЫН
ХОРООНЫ 2009 ОНЫ 12 ДУГААР САРЫН 08-НЫ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Ө.Энхтүвшин:  Байнгын хорооны гишүүдийнхээ амрыг эрье. Ирц бүрдсэн байна. Хурлаа нээе.  Өнөөдөр 4 асуудал хэлэлцэхээр байна.

Ардчилсан хувьсгалын 20 жилийн ойн медаль бий болгох тухай УИХ-ын тогтоолын төслийн хэлэлцэх эсэх,  Хууль хэрэгжүүлэх арга хэмжээний тухай УИХ-ын 2009 оны З дугаар сарын 13-ны 27 дугаар тогтоолын биелэлтийн талаарх Монгол Улсын Засгийн газрын мэдээлэл, Шинэ Улаанбаатар Түр хороо байгуулах тухай УИХ-ын тогтоолын төслийн хэлэлцэх эсэх, Бусад гэсэн ийм 4 асуудал байна. 

Хэлэлцэх асуудлаа батлах уу? 

З асуудлаа баталъя. 

Ингээд З асуудлаа хэлэлцье.

Нэг. Ардчилсан хувьсгалын 20 жилийн ойн медаль бий болгох тухай УИХ-ын тогтоолын төслийн хэлэлцэх эсэх асуудал.

Төсөл санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Хүрэлбаатар танилцуулна.

Ч.Хүрэлбаатар: Эрхэм Байнгын хорооны дарга, Улсын Их Хурлын гишүүд ээ

Эдүүгээс 20 жилийн өмнө нам төвтэй төрийн тогтолцооноос төр төвтэй тогтолцоонд шилжих улмаар нэг намын тогтолцоог олж олон ургальч үзлийг хүлээн зөвшөөрч, чөлөөт ардчилсан сонгуулийн үндсэн дээр төрийн эрх барих дээд байгууллагаа сонгож байгуулах замаар төрийн эрхийг ард түмэнд жинхэнэ утгаар нь бариулах, иргэдэд улс төрийн болон хуульт ёсны эрх, эрх чөлөөг бодитойгоор эдлүүлэх боломжийг олгож, төвлөрсөн төлөвлөгөөт эдийн засгаас зах зээлийн эдийн засагт шилжиж улсын өмчийн хэлбэрээс гадна хувийн болон бусад өмчийн хэлбэрийг хүлээн зөвшөөрсөн энэхүү үйл хэрэг нь  Монгол Улсын түүхэнд байгаагүй өөрчлөлт шинэчлэлт байсан юм.


Иймд энэ түүхэн үйл хэргийг санаачилсан, баталгаажуулсан, бэхжүүлсэн хүмүүсийг одоо тохиож буй Ардчилсан хувьсгалын 20 жилийн ойгоор шагнаж урамшуулах нь Монгол орны түүхийг бодитой үнэнээр нь баталгаажуулах, бэхжүүлсэн, үүнд оролцсон хүмүүсүүдийг алдаршуулахад чухал үүрэг гүйцэтгэнэ гэж үзэж байнаа. Энэхүү  медалийн өртгийг тооцвол нэг медаль хайрцгийн хамт 3600 төгрөгийн өртөгтэй бүтээгдэхүүн бөгөөд нийт 50,000 ширхэг медаль хийлгэхэд 108 сая төгрөг, медалийн үнэмлэх нэг бүрийг 1000 төгрөгөөр хэвлүүлэхэд  50,000 сая төгрөг нийтдээ 230 сая төгрөгийг улсын төсвөөс гаргахаар болсон.


Ой тэмдэглэх тухай Монгол Улсын Ерөнхийлөгчийн 2009 оны 11 дүгээр сарын 25-ны өдрийн 163 дугаар зарлигийн дагуу  энэ түүхэн ойг тэмдэглэх арга хэмжээний хүрээнд Ардчилсан хувьсгалын 20 жилийн ойн медаль бий болгох тухай Улсын Их Хурлын тогтоолын төсөл, ойн медалийн тодорхойлолт, медаль олгох журмыг Засгийн газрын хуралдаанаар хэлэлцэн дэмжээд Хууль, Монгол Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн дагуу Улсын Их Хуралд өргөн мэдүүлж байна. 


Хэлэлцэн шийдвэрлэж өгөхийг хүсье.

Ө.Энхтүвшин: Хүрэлбаатар сайдад баярлалаа. Асуулттай гишүүн байна уу? Энхбат, Алтай, Батсуурь, Мөнх-Очир гишүүн.

Д.Энхбат: Медалийн ерөнхий санаа 20 жилийн ойн медаль байх ёстой гэдэгтэй санал нэг байна. Медалийн энэ дүрс зургийг хараад бага зэргийн техникийн асуудал юм. Агуулгыг нь ойлгох гэсэн юм. Урьд нь бүх медаль 5 хошуу байсан юм. Одоо медалиуд маань загалмайлсан болж байгаа юм уу?  Өөрөөр хэлбэл ерөнхий философийн концепцийг яаж хийсэн бэ гэдгийг л асууя.

Ч.Хүрэлбаатар: Баттулга сайд хариулна
Х.Баттулга: Энэ билэгдлийн чанарыг бодсон. Энэ хээг хүмүүс загалмайлсан гэж яриад байгаа нь 4 зүг, 8 зовхист гэсэн монгол билэгдэл байж байгаа. Энэ голдуу  13 дугаар зууны үед манай дайчдын бамбайн дээр байсан эвэр хээ байгаа юм. Эвэр хээ гэдэг бол мөнхийн үргэлжлэл гэсэн ийм ерөнхий билэгдэл байгаа. Энэ дотроо Ардчилсан хувьсгал гэдгийг тодруулж криллээр бичээд 20-ийн тоо тавьсан байгаа. Манай Монгол Улсын соёмбо, мөн цагаан цэцэг, Монголын далбаа, далбааны дундуур хоёр цагаан зураас байгаа нь цагаан морин жилийг билэгдсэн. Мэдээж далбааны хөх өнгө бол тэнгэрийн өнгө байгаа, улаан өнгө бол мандан бадрахын билэгдэл гэсэн ийм нарийн юм бодож байж гаргасан. 

Энэ өнгөөр хэвлэгдэж гараагүй байна. Цаад тэмдэгний дэвсгэр мөнх тэнгэрийг билэгдсэн, гадна хүрээ нь алтан шармал өнгөтэй байгаа. 4 зүг, 8 зовхист, эвэр хээгээр билэгдсэн байгаа. 1З дугаар зууны үеийн манай баатруудын бамбайн дээр хамгаалалтын зориулалттай байсан хээнүүд байгаа. Таван хошуу алга болохоор хүмүүс жаахан гайхаад байгаа л даа.

Д.Алтай: Энэ чинь 50 мянган ширхэг хэвлэж үйлдвэрлэнэ гээд байгаа. Ардчиллын ой чинь 12 сарын 10-нд гээд хэвлэл мэдээллээр гараад, хүмүүс гоё гоё хувцсаа өмсөх гээд, үсээ засуулаад л байгаа. Тэгээд энэ чинь ойн өдрөө энэ  50 мянган ширхгийг чинь хийж өгч амжих юм уу? Нэг бол та нар хийчихээд одоо ингээд батлуулах гээд байгаа юм уу? Уг нь баярынхаа өдөр л наадахыг чинь хүмүүст тараагаад, баяр болгоод, одон медаль энгэртээ зүүж гялалзуулаад баярлаж байна гэдгийг илэрхийлмээр л юм. Одоо маргааш, нөгөөдөр л боллоо. Дэндүү оройтож байгаа юм биш үү? Нэг бол хэвлэчихсэн юм уу? Энэ 50 мянгыг. Яагаад ч амжихгүй шүү дээ.  

Бид хэдээр ерөнхий нэг шоу хийгээд,   нэг юм асуугаад, хариулсан болоод тэгээд үүнийг маргааш чуулганаар батлангуутаа уже авдар дотор шуудайлаад хийчихсэн 50 мянган тэмдэг  байгаа л гэж бодоод байна шүү дээ.

Ийм юмыг ингэж хийхдээ уг нь нэгэнт л санал асуулга асууя гэж байгаа бол аль эртний ардчиллын 20 жил болно гэдгийг бүгдээрээ мэдэж л байсан. Аль эрт ярьдгаа яриад, хөөрөөд засвар оруулбал оруулдгаа оруулаад ингээд юм явмаар юм. Гэтэл бүх юм нь хийгдээд шуудайлагдсан хойно бид хэд энд загалмай гэж хараад, таван хошуу гэж нэг юм яриад байх нь утгагүй л байгаа юм. Шууд үүгээр нь явчихбал яасан юм бэ? 

Ч.Хүрэлбаатар: 50 мянган ширхэг биш, 30 мянган ширхэг байсан, би түрүүн андуурсан байна, уучлаарай ЗО мянга шүү. Засгийн газар дээр 50 биш  30 байхаар хасагдсан юм, уучлаарай.

Хоёрдугаарт нь,  хийгдчихсэн байгаа.  Гэхдээ би бас та бүгдэд хэлье. Та бүгд батлахгүй бол тараагдахгүй л гэсэн үг шүү дээ. 

Ө.Энхтүвшин: Тийм утгагүй юм хийхээ болих хэрэгтэй л дээ, Засгийн газар. Батсуурь гишүүн.

Ж.Батсуурь: Би сая Алтай гишүүний ярьж байгаа асуудалтай агаар нэг асуудал  ярих гэсэн юм. Ой болно гэж мэдэгдэж яригдаж байсан. Ийм асуудал байсан бол үүнийг ядаж сарын өмнө оруулж ирээд шийдэж болоогүй юм бэ? Хэрвээ шийдчихсэн байгаа юм бол үүнийг заавал оруулж ирэх гээд, шийдсэн чигээрээ шийдвэр гаргаад, Засгийн газар нь өөрөө хариуцаад явахгүй яасан юм бэ? 

Их Хурлын тогтоол юм чинь мэдээж Байнгын хороо, эргээд чуулганаар ч орно. Энэ чинь дөнгөж хэлэлцэх эсэх асуудлыг л өнөөдөр ярих гэж байна. Тийм учраас ер нь аливаа юм  цаг хугацаандаа байвал саяны хэлдгээр хүмүүс ойгоороо медалиа авчихаад, үнэхээр гоёлын хувцсан дээр чимэг нэмээд тэмдэглэж байгаа бол өөр асуудал байх байсан байх. Аливаа юм цаг хугацаандаа л хэрэгтэй байдаг гэдэг шүү дээ. Тийм учраас  230 саяыг байхаа больсон юм байна, 160-170 сая төгрөг зарах л юм шиг байна. Нэгэнт хийчихсэн, тэгээд шийдвэр гарчихсан л гэсэн үг шүү дээ, хийнэ гэдэг чинь. Хэн нэг нь үүнийг хэвлүүлье, энэ нь зүйтэй гээд шийдсэн байж таарна шүү дээ. Тэгээд тэр шийдвэрээрээ л яваач дээ. Одоо ингэж бид нарыг хуралдуулаад, зарим хүмүүс өөрчлөлт хийх гэсэн санал хэлэх гээд байх шиг байна. Тэгэхээр өөрчилнө гэвэл дахиад хэвлэх үү? Яахав? 

Х.Баттулга:  Цаг хугацааны хувьд үнэхээр шүүмжлэлтэй юм болсон юм. Яасан бэ гэхээр манай  шийдвэр гаргах түвшин маань удаан, хурлын явц гээд ингээд зохион байгуулж байгаа хүмүүс дээр энэ санал яригдсан юм. 12 сарын 10 одоо болох гээд байна. Манай энэ хурлын процедур чинь ингээд ингээд яваад байна. Тэмдэг хэвлэнэ гэдэг өөрөө маш удаан хугацаатай, дор хаяж хоёр долоо хоногийн асуудал байгаа. Ингээд мэдээж 20 жилийг татгалзах хүн байхгүй юм чинь, мэдээж 20 жилийн том ой учраас ямар нэгэн тэмдэг медаль гарах ёстой. Үүнийг тодорхой хэмжээгээр урьдчилаад цаг хожихын тулд эхэлж байвал яасан бэ гээд ажлын хэсэг дээр яригдаад, тэр нь зөв юм гээд явсан. 

Хэрвээ бид хурлын процессын хурдтай явах юм бол яг ой болдог, хүмүүсийн медаль дараа нь нөхөн олгох гээд байгаа юм.

Ж.Батсуурь: Тэр өдрөө л хурлаар оруулаад ирвэл яасан юм бэ? Бид байнга л байж байгаа.

Э.Мөнх-Очир: Асуултынхаа хажуугаар бүгд саналаа хэлээд байх шиг байна. Би бас өөрийн гэсэн бодол байна. Түүнийгээ хэлье. Би өнгөрсөн жил төсөв баталж байхад 230 сая төгрөг ийм ойн медалийн зориулалттай, эсхүл энэ ойг тэмдэглэхэд зарцуулна гэж төсөв баталж байсныг санахгүй байна. Тэгэхээр Засгийн газар өөрөө хөрөнгөө гаргаад, өөрөө хийж байгаа юм бол тэд нөөц сангаасаа гаргаж байгаа юм байгаа биз, тэгвэл Их Хурлаар оруулах ямар шаардлага байсан бэ? Нэг талаасаа.

Нөгөө талаасаа Ардчилсан хувьсгал гэж ярьж байгааг аливаа  улс орон өөрийн тэмдэглэх ойнуудаа тогтож, шийдвэр гаргадаг байх. Бид нар Ардын хувьсгал гээд  улс орон даяараа тэмдэглээд явдаг, ард түмэн болгон тэмдэглэдэг. Тэгэхээр бид нар ардчилсан хувьсгал гэдгийг тогтсон юм уу? Яг энэ Ардчилсан хувьсгал гэж  одон ойн медаль дээр бичихээр болтол ингэж тогтсон уу? 

Миний хувийн бодол бол Ардчилсан хувьсгал гэдэг өнөөдөр энэ хөдөлгөөнүүдийн бий болсон энэ өдөр бишээ. Эсхүл нэг суулт хийсэн, эсхүл нэг өлсгөлөн зарласан өдөр биш. Шинэ Үндсэн хуулийн санаа гарч ирж, тэр Үндсэн хууль дээр ажилласан тэр олон хүмүүс сууж, хөдөлмөрлөсөн тэр өдрийг би Ардчилсан хувьсгал бий боллоо гэж үзэж байгаа юм, хувьдаа. Би чинь олон хүнтэй ч ярьж байсан, хүмүүс тэгж үздэг юм билээ.  Энэ яриад байгаа, өнөөдөр энэ медалийг оруулж ирж байгаа үндэслэл гарсан, энэ нам төвтэй төрийн тогтолцооноос төр төвтэй  тогтолцоонд шилжих гээд бид нарын яриад байгаа энэ бүх үндэслэл чинь бүгдээрээ тэр Үндсэн хууль гарсантай л холбоотой. 

Тийм болохоор би энэ ойн медалийг хойшлуулаад санаа, оноо нь ойлгомжтой.  Тэгээд Үндсэн хуулийнхаа өдрөөр үүнийг яагаад бид нар Ардчилсан хувьсгал гэдэг ойлголтоор нь   гаргаж ирээд батлаад, соёрхоод явбал болдоггүй юм бэ гэж би асуух гэсэн юм.

Ч.Хүрэлбаатар: Нийтээр тэмдэглэх баяруудын өдөр нь өөрийн гэсэн хуулиараа зохицуулагдаад явж байгаа юм. Хоёр долоо хоногийн орчмын өмнө Ерөнхийлөгчийн зарлиг гараад  12 сарын 10-ны өдөр буюу Ардчилсан хувьсгалын 20 жилийн ойг улс орон даяар тэмдэглэх тухай, 2011 онд Монгол Улсад нам байгуулагдсаны өдөр буюу 3 сарын 1-ний өдөр  90 жилийн ойг тэмдэглэх тухай зарлиг гарсан юм. Энэ зарлиг гарсны дараагаар Засгийн газрын хуралдаанд оруулаад бэлтгэл ажлыг хийгээд Улсын Их Хуралд өргөөд ингээд процедурын хувьд явсаар байгаад өнөөдрийг хүрсэн. 

Цаг хугацааны хувьд алдсан гэсэн зүйл байгаа бол  уучлалтаа бид хүсч байнаа. Харин энэ  түүхэн өдрийн ач холбогдлыг бууруулах, хойшлуулах шаардлага байхгүй байх гэж бодож байна.

Ө.Энхтүвшин: Ингээд асуулт асуух гишүүд асуултаа тавилаа. Санал хэлэх гишүүн байна уу? Одхүү, Сүхбаатар, Сайханбилэг.

Ж.Сүхбаатар:  Мөнх-Очир гишүүний асуусан асуулттай холбоотой юм л даа. Ардчилсан хувьсгалын, ардчилсан хөдөлгөөний тухай, Ардчилсан хөдөлгөөний ой, Ардчилсан хувьсгалын ой гэдэг асуудлуудыг жич ярьж болох асуудал байх. Юутай ч гэсэн  1989-1990 онд болсон Монголын улсын түүхэн өөрчлөлт бол Монголчууд хүн болгон оролцсон гэж боддог. 10 жилийн хүүхдүүд, би сурагч байхдаа ч гэсэн бас л жагсаалт оролцож явсан, бүгд энэ ардчиллын үйл хэргийг талархан хүлээн авсан гэж ойлгодог. Тэгэхээр энэ бол олон нийтэд бүгдэд хүртээлтэй байх ёстой байх. Ер нь ЗО мянган ширхэг гэж байна. Үүндээ Монголчуудыг талцуулсан, эсхүл Ардчилсан намд орсон, нэгдэлд орсон хөдөлгөөний улсуудыг зөвхөн шагнахаар битгий хязгаарлаасай гэж бодож байна. Зүрх сэтгэлээрээ өөр өөрсдөө хувь нэмрээ оруулсан олон мянган хүн байгаа, нэгд.

Хоёрдугаарт, гол нь хуулийн асуудал. Үндсэн хуульд зааснаар  Улсын Их Хурлын  бүрэн эрх ч гэсэн нийтээр тэмдэглэх баярын болон тэмдэглэлт өдрүүдийн тухай хуульд зааснаар яг энэ ардчилсан хувьсгалын ойн өдөр ч гэдэг юм уу? Ийм томъёолол хуульд тусгагдаагүй. Яг ойн медаль гаргах гэж байгаа мөртлөө  ардчилсан хувьсгалын 20 жилийн ой гээд түүхт өдрийг яг энэ Улсын Их Хурлын тогтоолын төслөөр ойн медалиа нэрлээд хийчихэж байгаа нь бид нарын Нийтээр тэмдэглэх бол баярын өдрүүдийн тухай хуультайгаа зөрчилдсөн, түүндээ нэмэлт, өөрчлөлт оруулахгүйгээр ийм юм хийсэн зүйл болчихжээ гэж хэлмээр байна.

Мэдээж үүнийг улс төржүүлэх шаардлагагүй. Энэ ойн медалийг бий болгож, шагнахыг дэмжиж байна. Гэхдээ шүүмжлэлтэй хандах зүйл нь энэ ой болно гэдгийг мэдэж байсан шүү дээ, олон сарын өмнө мэдэж байсан. Засгийн газар байсан, Ерөнхийлөгч байсан. Тэгээд Улсын Их Хурал дээр асуудлаа оруулж ирэхдээ  12 дугаар сарын 8-ны өдөр оруулж ирчихээд асуудалд ингэж хандаж байгаа нь бас л шүүмжлэлтэй хандахуйц ийм зүйл болжээ. Тэгээд ямар ч гэсэн энэ ойн медалиар шагнагдах тэр улсууддаа, Сайханбилэг дарга нэг сонин дээр хэлсэн байсан, Монголчуудын өөрсдийнх нь үнэт зүйл, нийтийн хүртээл болсон зүйл нь ардчилал байсан. Монголчууд энэ ардчиллыг бий болгоход бүгдээрээ гар бие оролцсон учраас би үүнийг зориуд цохон тэмдэглэж явж байхгүй бол хэдэн медальтай улсууд нь бид ардчилсан хувьсгалын партизанууд, ардчилсан хувьсгалын зүтгэлтнүүд гэж ингэж цаашид ярьж, хэвшиж болохгүй байх гэж бодож байна.

Д.Одхүү: Ламбаа гуай хэлчихье.

С.Ламбаа: Би нэг зүйл хэлмээр байх юм. Эрхэм гишүүд ийм буруу ойлголтоор Ардчилсан хувьсгалын ой З сарын 1-нийг Эх орончдын өдөр гэдэг чинь  Монгол Улсын Их Хурлын тогтоолоор батлагдсан нийтээр тэмдэглэх ой шүү дээ. Үүнийг хууль зүйн хүрээнд нь авч үзэж яриач дээ. Энэ бол хуультай, Улсын Их Хурлын шийдвэртэй учраас ингэж орж ирж байгаа шүү дээ. Түүнээс ямар санаанаасаа зохиогоод л оруулаад ирэв гэж.

Д.Одхүү:  Гишүүдийн шүүмжлэлтэй хандаж байгааг ойлгож байгаа. Бид Их Хурал өөрсдөө шаардлагатай цаг нь давчидсан зүйлүүдээ бас хурдан гаргая гэвэл гаргаад болоод байдаг шүү дээ.  Тэгээд дэмжиж байгаа гэдэг санаа нь байгаа юм бол үүнийг буцаая гэхгүйгээр  хэлэлцэх эсэхийг нь шийдээд, оруулаад батлах нь зүйтэй байх. Жаахан илүү ухаан гаргаад, бидний удаан хөдөлгөөнөөс түрүүлээд  хийчихсэн нь нэг бодлын нөгөө талаас би бол зөв гэж бодож байна.  Засгийн газрыг бас биднийг баталтал нэлээн зай байх. Хуулийн хугацаа гэж байдаггүй учраас үүнийгээ урьдчилаад хийчихсэн байсан ч гэсэн зөв ойлгоод дэмжээд батлаад явбал яасан юм бэ гэсэн саналтай байна.

Ч.Сайханбилэг: Түрүүн үг хэлсэн гишүүдтэй санал нэг байна. Нэг зүйлийг манай гишүүд хүмүүс ч гэсэн хаа хаанаа сайн ойлгож байх ёстой. Энэ Ардчилсан хувьсгалын 20 жилийн ой гэдэг бол аль нэг улс төрийн нам, хөдөлгөөний, эвслийн баяр бишээ. Энэ бол нийт монголчуудын баяр байх ёстой. Энэ бол Монгол хүн болгоны сүүлийн 20 жилд эрхэлсэн шинэ түүхийн үеийн, бүхэл бүтэн монголчуудын хэв маяг, нийгмийн шинэ үнэт зүйлийг шинээр бий болгосон ийм үйл явдал гэдэг утгаар нь нийт ард түмний гэж ойлгож байгаа. Тийм учраас энэ шагналаар ч гэсэн аль нэг нам, улс төрийн хүчин, эвсэл, эсхүл улс төрийн үзэл санааг дэмждэг хүмүүс биш, нийт Монголын ард түмний төлөөлөл адилхан хүртэж, шагнагдах ёстой гэдэг энэ санал дээр санал нэг байна.

Ер нь гишүүдийн гаргаж байгаа шүүмжлэлийг ойлгож байна. Гэхдээ бид нар нэг зүйлийг ойлгох хэрэгтэй. Ардчилсан хувьсгалын  20 жилийн ойн медалийг хэлэлцээд, батлаад гаргаж байгаа гэдэг нь Их Хурал өөрт ногдсон бүрэн эрхээ хэрэгжүүлээд явж байгаа гэдэг утгаар нь ойлгох ёстой.  Сүүлийн үед хэтэрхий Их Хурал дээр асуудлын гүн рүү, деталь руу орох, хэлбэр рүү орох гэсэн юмнууд олон асуудлууд дээр яваад байгаа юм. Жишээ гэвэл зөндөө жишээ гарна. Нэг хэсэг манай 76 гишүүд чинь бараг бүгд л яруу найрагч болох гээд төрийн дууллын үг хүртэл янзлаад явж байсан. Иймэрхүү зүйлүүдээ бид бүхэн бас Их Хурал өөрөө бүрэн эрхийнхээ хүрээнд гол үндсэн зарчмын шийдвэрээ гаргаад, түүнийг нь хэрэгжүүлдэг бүхэл бүтэн засаглал байна, байгууллагууд байна. Тэр эрх хэмжээндээ шийдээд яваад байх нь зүйтэй.

Тийм учраас энэ  20 жилийн ойн өмнө энэ асуудлаа цаг хугацаанд нь Их Хурал зарчмынхаа шийдвэрийг  20 жилийн ойн медаль байх нь зүйтэй гэсэн  байдлаар гаргаад явах нь зөв байх гэсэн ийм л байр суурьтай байна.

Д.Лүндээжанцан: Би сая ярилцлага өгөөд жаахан хоцорчихлоо. Тэгэхээр манай энэ ардчиллын  20 жилийн үйл явц, 20 жилийн ой бол Монголын ард түмний нийтлэг баяр. Бид энэ нийгмийн нэг тогтолцооноос, нөгөө тогтолцоонд шилжсэн. Шилжилт зарим талаар дууссан, дуусаагүй гэдэг маргаан байгаа. Ардчилсан хувьсгал мөн үү? Биш үү? Энэ нь хэдий үед хувьсгал гэж ярьдаг юм гэдгийг судлаачид үгээ хэлэх байх. Монгол Улс нийгмийн нэг тогтолцооноос, нөгөө тогтолцоонд шилжсэн, төвлөрсөн төлөвлөгөөт эдийн засгаас, олон хэвшил бүхий эдийн засагт шилжсэн, улс төрийн тогтолцоо өөрчлөгдөж, нэг намын тогтолцоотой байсан бол олон намын тогтолцоотой болсон эрх зүйт төр, хүний эрхийг Үндсэн хуулийн хэмжээнд баталгаажуулсан, оюун санааны амьдралд өөрчлөлт гарсан гээд яривал бидэнд олон зүйл байгаа юм.

Ингээд  20 жилийнхээ үйл явцыг бид дүгнэж байна. Энд мэдээж хэрэг саад бэрхшээл, сорилт, олныг даван тууллаа. Бидэнд олсон ололт ч их бий, бас сургамж авсан, дүгнэлт хийвэл зохих хариуцлагатай ардчиллыг цаашид гүнзгийрүүлэх ийм зүйл ч байна. Тийм учраас 20 жилийнхээ ажлыг үнэлэн дүгнэж, энэ өндөрлөгөөс ололт амжилтаа дүгнээд цаашид хийх зүйл рүүгээ гол нь харж байгаа ийм цаг үед энэ ойг тэмдэглэж байна.

Цаг хугацааны хүчин зүйлийн хувьд бас шахуу тулсан зүйлүүд байна. Нэр томъёоны хувьд юм байна. Гэлээ гэхдээ бид энэ Монголын нийт ард түмнээрээ тэмдэглэх ёстой энэ ардчиллынхаа баярыг тэмдэглэхэд Улсын Их Хурал бол одон медалийг, төрийн дээд шагналыг баталгаажуулах учраас хэлэлцэх эсэхийг шийдээд, хурдан хугацаанд баталгаажуулах нь зүйтэй гэсэн ийм саналтай байна.

Ө.Энхтүвшин: Санал хураая.  Энэ  ойн медаль бий болгох тухайд бол үүнийг эсэргүүцэж байгаа хүн бол байхгүй байхаа. Энэ дээр санал нэгтэй байгаа байх. Энэ өөрөө оруулж ирж байгаа байдал, хугацаа талаасаа, аль хэдийнээ хэвлүүлчихээд,  тэгээд өнөөдөр Улсын Их Хуралд оруулж ирж байгаа явдал үнэхээр энэ бол буруу шүү. Эвслээ, эвслээ гэхэд бас арай ч ингэж эвсэж болохгүй байх шүү. Бид Халхын голын ойн медалийг хэдэн сарын өмнө загварын юмнуудыг нь ярьж байлаа,   тэгэхэд одоо бол хэвлүүлчихээд, Байнгын хороо, Улсын Их Хурал шийдвэрээ гарга гээд оруулж ирж байгаа нь үнэхээр буруу. Үүнийг би эцсийн удаа, сүүлчийн удаа ийм юм Засгийн газар хийж байгаа байх гэж  ойлгож байна. 

Тийм учраас нэгэнт хэвлүүлчихсэн энэ зүйлийн тухайд нь бид өнөөдөр шийдвэрээ гаргаад өгөх байх. Хувьсгал гэдэг дээр Засгийн газраас оруулж ирсэн байна. Энэ бол хувьсгал гэж.  Хувьсгал гэхээр уг үйл явцыгаа өргөхийн тулд л  тийм нэр томъёоллыг хэрэглэж байгаа байх. Би өөрөө түүхч хүний хувьд юу гэж боддог вэ гэхээр, хувьсгал гэдэг бол ер нь юмыг  заавал нөгөө талд нь туйлшрал, хүчирхийлэл дагаж явдаг үйл явц байдаг гэдгийг  хувьсгал гэж би өөрөө ойлгодог. Энэ дээр Засгийн газар өөрөө их сайн бодсон байгаа биз. Сайн тунгаасан байгаа биз. Энэ дээр  надад их айхтар яриад байх юм алга байна.

Ц.Нямдорж: Наана чинь Засгийн газар ийм нэртэй юм оруулж ирээд зүтгүүлээд байгаа юм бишээ.  Тэр Ерөнхийлөгчийн зарлиг дээр хувьсгал гэдэг үгтэй гарчихсан юм. Муу юмны хойно хар гэр гэдгээр юм болгоныг Засгийн газар руу түлхээд байж болохгүй шүү дээ.

Ө.Энхтүвшин: Үүнийг Засгийн газар оруулж ирж байгаа учраас өнөөдөр бид Засгийн газрын оруулж ирсэн энэ төслийг ярьж байгаа.

Энэ Ардчилсан хувьсгалын  20 жилийн ойн медаль бий болгох тухай Улсын Их Хурлын тогтоолын төслийг хэлэлцэх нь зүйтэй гэж үзэж байгаа гишүүд гараа өргөнө үү.

13-13

Энэ асуудлыг чуулганы хуралдаанд Ж.Батсуурь гишүүн танилцуулахаар тогтов.

Ч.Сайханбилэг: Горимын санал гаргая. З дахь асуудал дээр шийдвэр гаргах учраас З дахь асуудлаа түрүүлж хэлэлцээд, дараа нь мэдээллээ сонсъё.

Ө.Энхтүвшин: Дахин дахин энэ асуудлыг ингээд байгаа юм. 

Мэдээллээ сонсъё. Түрүүн хэлэлцэх асуудлыг батлах үед үүнийг ярих ёстой. Тэнд саналаа хэлээгүй учраас журмаараа явъя.

Хууль хэрэгжүүлэх арга хэмжээний тухай  Улсын Их Хурлын  2009 оны З дугаар сарын 13-ны өдрийн 27 дугаар тогтоолын биелэлтийн талаарх Монгол Улсын Засгийн газрын мэдээллийг сонсоно.

Мэдээллийг Монгол Улсын шадар сайд Энхболд танилцуулна.

М.Энхболд: Байнгын хорооны дарга, Улсын Их Хурлын эрхэм гишүүд та бүхний энэ өдрийн амар амгаланг айлтгая.

Хууль хэрэгжүүлэх зарим арга хэмжээний тухай Улсын Их Хурлын 2009 оны З дугаар сарын 13-ны өдрийн 27 дугаар тогтоолын Төрийн байгууллагуудын зардлыг бууруулах, орон тоо, ажил үүргийн давхардлыг арилгах, Засгийн газрын болон түүний агентлагийн бүтэц, бүрэлдэхүүний зардал хэмнэх, ажлын давхардлыг арилгах чиглэлээр санал боловсруулахыг Засгийн газарт үүрэг даалгавар болгосон.

Үүний дагуу Монгол Улсын  Ерөнхий сайд  захирамж гаргаж, Монгол Улсын Шадар сайдаар ахлуулсан ажлын хэсгийг 2009 оны З дугаар сарын 1З-ны өдөр 21 тоот захирамжаараа байгуулж ажилласан.

Ажлын хэсэг төрийн байгууллагуудын зардлыг бууруулах бүтэц, зохион байгуулалт, орон тоо, ажил үүргийн давхардлыг арилгах чиглэлээр хэд хэдэн зүйлүүдийг авч хэрэгжүүлж ажилласан байгаа. Юуны урьд Монгол Улсын  2009 оны төсвийн тухай хуульд нэмэлт, өөрчлөлт оруулах тухай хуулийн төслийг хэлэлцсэн. Улсын Их Хурлын нэгдсэн хуралдаан, Байнгын хорооны хуралдааны тэмдэглэлтэй танилцаж, хийх ажлаа төлөвлөж, ажлын хэсгийн хийх ажлыг хураангуйлан танилцуулж байна. Энэ төлөвлөгөөний дагуу 3-4 зүйл дээр ажлын хэсэг нэлээд анхаарал тавьж ажилласан болно. 

Нэгдүгээрт, Төрийн байгууллагуудын зардлыг бууруулах, бүтэц, зохион байгуулалт, орон тоо, ажил үүргийн давхардлыг арилгах чиглэлээр төсвийн ерөнхийлөн захирагчдаас санал авч, нэгтгэн үзэж танилцсан. Төрийн байгууллагуудын зардлыг бууруулах, бүтэц зохион байгуулалт, орон тоо, ажил үүргийн давхардлыг арилгах чиглэлээр төсвийн ерөнхийлөн захирагч нарт албан бичиг явуулж, судалгааг гаргуулан санал авч, нөхцөл байдлыг нэгтгэн судалсан болно.

Төсвийн ерөнхийлөн захирагчдын ирүүлсэн саналаас үзэхэд Сангийн яамнаас бусад нь төрийн байгууллагуудын зардлыг бууруулах, бүтэц, зохион байгуулалт, орон тоо, ажил үүргийн давхардлыг арилгах талаар тодорхой санал ирүүлээгүй.  Харин төсөв нь Засгийн газрын үйл ажиллагааны хөтөлбөр, Монгол Улсын  2009 онд хөгжүүлэх эдийн засаг, нийгмийн үндсэн чиглэлд тусгагдсан зорилт, үйл ажиллагааг хэрэгжүүлэхэд одоогийн байгаа орон тоо төдийлөн хүрэлцэхгүй байна гэсэн саналуудыг ч ирүүлсэн байгаа юм. 

Засгийн газрын бүтэц, бүрэлдэхүүн, яам, агентлагийн бүтэц, орон тоог саяхан баталсан тул энэ асуудлыг дахин дахин авч үзэх нь боломж муутай байна гэсэн саналыг Ерөнхийлөн захирагчдын дийлэнх олонхи нь ирүүлсэн байгаа.

Хоёрдугаарт, төрийн байгууллагуудын зохион байгуулалтын бүтцийн судлах, боловсронгуй болгох чиглэлээр агентлагийг нэгтгэх, давхардлыг арилгах чиглэлээр Улсын Их Хурлын нэгдсэн хуралдаан, Байнгын хорооны хуралдаанууд дээр Их Хурлын гишүүдээс гаргаж байсан саналуудыг судалж үзсэн. Засгийн газрын гишүүдийн гаргасан саналд энэ талаар авч хэрэгжүүлэх хэд хэдэн санаанууд байсан боловч өнгөрсөн 2008 оны сүүлчээр МАХН, АН-ын хамтарсан Засгийн газраас төрийн захиргааны байгууллагуудын бүтцийн талаар саналаа Улсын Их Хуралд оруулж,  2008-2012 онд Засгийн газрын хэрэгжүүлэх мөрийн хөтөлбөр зорилттой уялдсан ийм бүтцийг оруулж ирсэн учраас дахин авч үзэх боломж муу байна гэсэн ийм санал дийлэнх гарсан.

Гуравдугаарт, төрийн байгууллагын орон тоог цөөлөх, зардлыг бууруулах чиглэлээр ажлын хэсгээс тодорхой арга хэмжээ авч ажилласан байгаа. Үүнд төсвийн байгууллагуудын зардлын судалгааг гаргаж, зардал хэмнэх талаар судалгааг хийж, төсвийн бүх байгууллагуудын орон тоог дараахь байдлаар бууруулах саналыг Засгийн газрын хуралдаанд танилцуулсан.

Нэгд, төсвийн бүх шатны байгууллагуудын удирдах ажилтны орон тоог 5 хувиар, гүйцэтгэх ажилтны орон тоог 4 хувиар, үйлчилгээний ажилтны орон тоог 2 хувиар бууруулах ийм тооцоо судалгааг хийж,  2009 оны төсвөөр 152,1 мянган төрийн албан хаагчид байгаа бөгөөд нийт ажиллагсдын 5,5 хувь нь удирдах ажилтан, 66,3 хувь нь гүйцэтгэх ажилтан,  22,5 хувь нь үйлчлэх ажилтан, 5,7 хувь нь гэрээт ажилтан байгаа юм.

Санал болгож байгаа энэ арга хэмжээг авснаар төсөвт байгууллагуудын хувьд улсын хэмжээгээр 412 удирдах ажилтан, 4033 гүйцэтгэх ажилтан,  875 үйлчлэх ажилтнаар, нийт дүнгээрээ 5320 орон тоо чөлөөлөгдөх тооцоо гарсан. Санал болгож байгаа орон тоог бууруулах арга хэмжээг авснаар 19 тэрбум 49 сая төгрөгний цалин, 2 тэрбум 95 сая төгрөгний шимтгэл, нийт дүнгээрээ 21 тэрбум  144 сая төгрөгний шууд хэмнэлт гаргах ийм тооцоо гарсан. Үүний дээр ажлын байр, тоног төхөөрөмж, үйл ажиллагааны зардал зэрэг хэмнэлт ч бас гарна гэж тооцож үзсэн юм.

Энэ арга хэмжээг хэрэгжүүлэхэд нэгдүгээрт, төсвийн байгууллагуудын дутуу байгаа орон тоог хасах, мөн тэтгэвэрт гарах хүмүүсүүдийн асуудлыг тооцож үзэх зэрэг байдлаар хэрэгжүүлж болох юм гэж  үзсэн. Гэхдээ энэ хэмжээгээр орон тоог цөөрүүлэхэд тодорхой хэмжээний төрийн албан хаагчдад олгох нөхөн олговрын зардал бас шаардагдах ийм байдалтай болсон.

Хоёрдугаарт, төрийн байгууллагуудын барилга байгууламж болон тээврийн хэрэгсэл, албан тушаалын болон албан ажлын машин унадаг албан тушаалтны судалгааг гаргаж, түүнийг хэмнэх, албан ажлын болон албан тушаалтны машины тоог цөөрүүлэх, лимитийг бууруулах санал гарч байсныг судалж үзсэн.

Энэ чиглэлээр өмнө Засгийн газраас авч хэрэгжүүлсэн арга хэмжээний үр дүн тодорхой харагдахгүй байгаа тул Төсвийн байгууллагуудын тээвэр шатахууны зардлыг бууруулах нь зүйтэй гэсэн саналыг Засгийн газрын хуралдаанаар хэлэлцүүлсэн юм.

Эмнэлгийн түргэн тусламж, гал командаас бусад байгууллагын тээвэр шатахууны зардлыг  30 хувиар бууруулах саналыг  тооцож оруулсан. Тээвэр шатахууны зардал  2009 оны төсвийн тодотголоор 20 тэрбум 251,9 сая төгрөгөөр батлагдсан. Үүнээс Эрүүл мэндийн сайдын төсвийн багц дахь тээвэр шатахууны зардал 4 тэрбум 208,6 сая төгрөг, Онцгой байдлын ерөнхий газрын тээвэр, шатахууны зардал 878,8 сая төгрөгийг хэвээр үлдээж, бусад төсвийн ерөнхийлөн захирагчдын тээвэр шатахууны зардлыг  30 хувиар хэмнэхэд 4 тэрбум 549,3 сая төгрөгний хэмнэл гарахаар тооцогдсон.

Гуравдугаарт, санхүүгийн хүндрэлтэй үед хэмнэлт гаргаж болох зарим зардлыг судалж үзсэн. Үүнд эд хогшил худалдаж авах зардлыг бууруулж болох юм гэж ингэж үзсэн юм. Төсвийн байгууллагуудын эд хогшил худалдаж авах зардлыг  10 хувиар бууруулах саналыг Засгийн газрын хуралдаанд оруулж хэлэлцүүлсэн болно.

Монгол Улсын 2009 оны төсөвт эд хогшил худалдаж авах зардалд 2 тэрбум 517,5 сая төгрөг төлөвлөгдсөн байгаа. Үүний  10 хувь нь 251,7 сая төгрөг болсон юм. 

Дээрх З саналын дагуу төсвийг бууруулах тохиолдолд 25 тэрбум 945 сая төгрөгний хэмнэлт гарна гэж ажлын хэсэг тооцож ажилласан. Ажлын хэсгээс энэ саналыг Засгийн газрын хуралдаанаар хэлэлцүүлж дараахь шийдвэрүүд гарсан юм.

Нэгдүгээрт, эмнэлгийн түргэн тусламж, гал команд, Цагдаагийн байгууллагуудаас бусад байгууллагын тээвэр шатахууны зардлыг 30 хувиар бууруулах, төсвийн байгууллагын эд хогшил худалдаж авах зардлыг 10 хувиар бууруулах талаар ажлын хэсгээс боловсруулсан саналыг хэлэлцээд дэмжиж, Монгол Улсын 2010 оны төсвийн төсөлд тусгахыг Сангийн сайд Баярцогтод даалгавар  болгосон. Энэ дагуу төсвийн төсөлд тусгаж, Улсын Их Хуралд өргөн барьж, төсөв одоо батлагдсан байгаа.

Хоёрдугаарт, Санхүү, эдийн засгийн хямралтай үед төсвийн байгууллагын ажилтныг ажлаас нь чөлөөлөх, ажилгүйдлийг нэмэгдүүлэх үндэслэл болно гэж орон тоо цөөрүүлэх арга хэмжээг үзсэн. Бүх шатны байгууллагын удирдах ажилтны орон тоог 5 хувиар, гүйцэтгэх ажилтны орон тоог 4 хувиар, үйлчилгээний ажилтны орон тоог 2 хувиар бууруулах тухай ажлын хэсгийн саналыг Улсын Их Хурал дахь намын бүлгүүдэд  тус бүрт нь танилцуулах, энэ арга хэмжээг авах шаардлагагүй юм, бүлгүүддээ танилцуул гэдгийг тэргүүн шадар сайд, шадар сайд нарт Засгийн газраас чиглэл болгосон байгаа.

Ийм арга хэмжээнүүдийг авсан. Шатахууны зардал,  бараа худалдаж авах зардал гэсэн энэ хоёр зүйлийг хэмнэх байдлаар төсөвт тусгуулсан. Бусад зүйлүүд дээр ажлын хэсэг ажилласан боловч бас яг эцсийн үр дүн өнөөдрийн байдлаар хараахан гараагүй байгаа.

Ө.Энхтүвшин: Шадар сайдад баярлалаа.  Бид чинь юуны тухай ярьж байгаа билээ гэдгийг агуулгаар нь мэдэж байгаа. 2009 оны З сарын 13-ны өдөр гарсан Улсын Их Хурлын 27 дугаар тогтоол байгаа. Энэ 27 дугаар тогтоол өөрөө 3 заалттай.  Нэгдүгээр заалт нь дотроо 5 хэсэгтэй. Түүний дотор нэгд, дараахь арга хэмжээг авч хэрэгжүүлэхийг Засгийн газарт даалгасугай.

1.Төрийн байгууллагуудын зардлыг бууруулах, орон тоо, ажил үүргийн давхардлыг арилгах, Засгийн газрын болон түүний агентлагийн бүтэц, бүрэлдэхүүний зардлыг хэмнэх, ажлын давхардлыг арилгах чиглэлээр санал боловсруулж, Улсын Их Хурлын 2009 оны хаврын ээлжит чуулганаар хэлэлцүүлэх гэдэг ийм үүргийг энэ 27 дугаар тогтоолоор өгсөн байгаа юм. 

Тэгээд дараа нь үүнийг Байнгын хороонд авч хэлэлц гэдгийг Их Хурлын дарга 2009 оны 11 сарын 5-ны өдрийн Пүрэв гаригийн нэгдсэн хуралдаан дээр үүрэг өгсний дагуу Засгийн газар мэдээллээ ирүүлсэн байгаа, Монгол Улсын Ерөнхий сайд Батболдын гарын үсэгтэй. Улсын Их Хурлын тогтоолын биелэлтийн тухай гэсэн ийм дэлгэрэнгүй танилцуулга ирүүлснийг та бүхэнд тараасан. Тараагаагүй бол түүнийг тараая. Нэлээн эрт ирсэн шүү.

Энэ биелэлтийг сайд сайдынх нь чиглэлээр, хариуцах асуудлын чиглэлээр ийм ийм ажил хийж байсан гэсэн ийм танилцуулгыг ирүүлсэн байна. Ингээд сая Монгол Улсын шадар сайд нэмж танилцуулга хийлээ. 

Асуулттай гишүүн байна уу? Асуултаа асууя.

З.Алтай: Би ганц зүйл хэлье. Төсвийн байгууллагуудын зардал дэндүү их байна, үүнийгээ танаач гэдгийг бараг 20 жил ярьсан байх даа. Дэндүү данхайсан бүтэцтэй, том толгойтой, хөл гар нь чөрчийсөн хугарч унах гэж байгаа ийм л маягаар Монгол Улсын эдийн засаг, санхүү явж ирлээ. Нэг л том данхар толгой хойшоо савлаад байдаг, хөл нь даадаггүй, гуйваад тамирдсан сульдаатай нөхөр. Үүнээс дээрдсэн юм байхгүй. Одоо тэгээд үүнийг юу гэж хариулж байна вэ гэвэл, Их Хурал  Засгийн газарт даалгавар өгөөд наад том цээж бие бүх юмныхаа пропорцийг нь тааруул. Гайгүй хүн төрхтэй болгочих гээд даалгавар өгөнгүүт, эргүүлээд Засгийн газар тэгж байна. За энэ нэгэнт галт тэрэг явчихсан учраас энэ ирж байгаа 2010 оны хувьд яриад байх юм байхгүй байхаа. Бүлэг бүлгээр хэлэлцээд ч хэрэг байгаа юм уу? Үгүй ч юм уу? Тэргүүн бөгөөд шадар сайд нь энэ Засгийн газарт байж байгаа юм чинь бид хоёр хэлчихнээ, наад намынхаа улсуудад хэлчихнэ гэдэг чинь юу гэж байгаа юм бэ? 

Засгийн газар дотор чинь Монгол Улсын Их Хурал, парламент хяналт байхгүйн харгай л ийм боллоо. Хяналт тавиад энэ дээр чинь үзэж тардаг цөөнх болоод явдаг нам улс төрийн хүчин байхгүй болчихсон. Хоёулаа нэгдээд энэ дотроо орчихсон. Одоо энэ хоёр Засгийн газрын тэргүүн, шадрууд нь шууд л асуудлыг бүрэн гал унтраагаад шийдэж байгаа юм. Бид хоёр мэдэж байгаа юм чинь, бид хоёр намынхаа гишүүдэд хэлчихсэн, тэгээд болоо? Тэгээд  2011 оноос харж үзэх юм байвал  танавал танъя. Энэ парламентын систем чинь буруу яваад байгаа юм биш үү? Засгийн газрын төсвийг, энэ дэнхийсэн зардлыг шүүмжлэх сөрөг хүчин байхгүй болчихлоо. Хэн хяналт тавих юм бэ? Хэн өрвөлзөж үүний чинь урдаас босч үг хэлэх юм бэ? Энхбат, Оюун бид З юм уу? Тоохгүй шүү дээ, та нар бид гурвын үгийг. Даже хасч байгаа шүү дээ. Энэ гуравт хэлээд ч хэрэггүй. Хоёр намын бүлэг ингээд болно. Ийм парламент гэж байж болдог юм уу? Бид бас сонгогдсон бүрэн эрхээ эдэлмээр байна. Дуу хоолойгоо хүргэмээр байна шүү дээ. Яагаад тэгвэл бидэнд албан ёсоор Засгийн газар тайлбар тавьдаггүй юм бэ? Бүлэггүй л юм байгаа биз, гэхдээ бүрэн эрх нь бидэнд байгаа шүү дээ.

Энэ төрийн ялзрал явагдаж байна гэдгийг жишээ энэ шүү, найз нараа. Төр хяналтгүй болсон. Хувааж цохиж иддэг, бүх бүтцээ данхайруулж тавьдаг, ингээд Монгол Улсын эдийн засаг, санхүү, бүх юмыг унагадаг. Ямар ч ирээдүй хөгжил байхгүй ийм маягаар 2012 он хүртэл явах нь л дээ. Энэ нийлж байна, нэгдэж байна, хамтарсан гэдэг юм чинь хамаг юмны завхрал болж байгаа юм биш үү. Би одоо энэ Ардчилсан намын нөхдүүдэд хэлмээр л байна. Болиоч дээ, зөндөө л дарга цэрэг хийж, зөндөө л идэж, ууж хамтарлаа шүү дээ. Одоо нэг байрандаа очиж суугаад сөрөг хүчний өнцгөөс энэ нийгэм, төрийг эрүүл болгохын төлөө үүргээ хангаж хийгээч гэж би хэлэх гэж байна. Хангалттай шүү дээ. 

Энэ маягаар явах юм бол Монгол Улсын төр ялзралынхаа дээд цэгт хүрнэ шүү. Олон саяын, энэ банк гээд их олон юм харууллаа шүү дээ. Энэ бүх газрын баялгийн, ашигтмалын 70-80 хувийг гадныхан аваад, банкууд нь хувхай хоосроод, дундаасаа үндэсний олигарх хөрөнгөтнүүд нь хамтарч идэж уугаад, санаатай, санаагүйгээр дампууруулаад, түүнийг нь ард түмэн, татвар төлөгчдийн мөнгөөр нөхөн төлнө гээд энэ дотор бас 100 гаруй тэрбум төгрөгний бонд гаргана Засгийн газар гээд явж л байна. Юу яриад байгаа бэ? Энэ ялзралыг чинь хэн харж, хөндлөнгөөс хяналт тавьж хэлж байх ёстой юм бэ? Сөрөг хүчин чинь байхгүй болчихлоо шүү дээ. Бид гурвыг та нар хүн байна гэж үзэхгүй байгаа шүү дээ. 

Ардчилсан нам минь ээ болиод, та нар яг өөрийнхөө байранд суу л даа.  Асуулт бол ийм л байна. Ойлгомжтой л байна.

Ө.Энхтүвшин: Юу гэсэн асуулт тавьчихав аа?

З.Алтай: Хэзээ салах юм бэ? Цөөнхтэйгээ бид нэгдмээр байна. Цөөнх шиг цөөнх болмоор байна. Тэгэхгүй бол энэ засаг төр чинь хяналтгүй болчихлоо.

Ө.Энхтүвшин: Энэ чинь асуулт уу? Үгүй юу? Санал юм даа. Дараагийнх нь Мөнх-Очир гишүүн.

Э.Мөнх-Очир: Энэ тэмдэглэлээр өгөх үүргийн төсөл гэдгийг давхар ярьж болно биз дээ. 

Би нэг юм асууя. Энэ жилийн 2-3 сард Улаанбаатар хотын бүтцийн асуудал Засгийн газраар яригдсэн гэж би сонссон. Би бүтцийг нь хайгаад олоогүй. Тэгээд Улаанбаатар хотын бүтцийг өгөхөөр Улаанбаатар хот нь эргээд доошоо дүүргүүд дээрээ бүтцийг нь батлаад өгдөг. Ямар байдлаар бүтцийг батлаад өнөөдөр Дүүргийн дарга нар зөвлөхтэй болов оо? Би 2-З дүүрэг дээр дүүргийн даргын зөвлөх гээд хүн яваад байх юм. Би энэ бүтцийг яаж батлав? Үүнийг Их Хуралд бидэнд үзүүлэх зардал юм байна уу? Яагаад гэвэл 2 сард ийм бүтэц яригдаад, дараа нь хойшлуулаад 6 сард ярихаар болоод, тэгээд 6 сард яригдаагүй яваад байдаг. Өнөөдөр 1 сард багтааж бас дахиад хэлэлцүүл гээд явж байдаг, Засгийн газрын бүтэц.

Тэгэхээр Засгийн газрын бүтэц гэхээр доошоо хот, дүүрэг рүү ордог болохоор би асуугаад байна. Энэ бүтэц хэдийд яаж гарч ирэв? Одоо цаашдаа 1 сард яаж орж ирэх вэ? 

М.Энхболд:  2008 оны 12 сарын 24-ний өдрийн Засгийн газрын 68 дугаар тогтоолоор Нийслэлийн бүтцийг Засгийн газар баталж өгсөн байгаа. Энд  Нийслэлийн Засаг даргын Тамгын газар, Захирагчийн ажлын албыг ийм ийм нэгж, хэлтсүүдтэй байна гэдгийг хэлсэн. Нийслэлийн Засаг даргын дэргэд 29 агентлаг ажиллана гэдгийг хэлж өгсөн. Мөн энэ Засгийн газрын тогтоол дотор нийслэлийн дүүргүүдийг хүн амын тоо, байршлаас нь шалтгаалаад дүүргийн Засаг даргын Тамгын газрыг хичнээн хүний бүрэлдэхүүнтэй ажиллах вэ гэдэг норм, хэмжээний дээд хязгаарыг нь зааж өгсөн байгаа. Тухайлбал, энд Баянзүрх, Сонгинохайрхан дүүргийг 50 хүртэл, Баянгол, Сүхбаатар, Хан-Уул, Чингэлтэй дүүргийг 45 хүртэл, Багануур, Налайх дүүрэгт 35 хүртэл, Багахангай дүүрэгт 25 хүртэл хүний орон тоотойгоор дүүргийн Засаг даргын Тамгын газрыг ажиллуул гээд Засгийн газраас тогтоож өгсөн байгаа. Түүнээс биш Засгийн газраас Дүүргийн Засаг даргыг зөвлөхтэй, зөвлөхгүй байна гэдэг ийм чиглэлийг урьд нь  ч өгч байгаагүй, хамгийн сүүлийн одоогийн мөрдөж байгаа энэ 68 дугаар тогтоолоор ч гэсэн тийм юм өгөгдөөгүй. Баталж өгсөн энэ орон тооныхоо дотор дүүргийн Засаг даргын Тамгын газрын нэгж нь, бүтэц нь ямар байх вэ гэдгийг өөрсдөө батлаад ажиллаж байгаа байх гэж хариулъя.

Э.Мөнх-Очир: Хотын орлогч нарын тоог ч гэсэн энэ бүтцээр тоогий нь зааж өгдөг үү? 

М.Энхболд: Энэ тогтоолд нийслэл Улаанбаатар хотын удирдлагын тоог зааж өгч байгаа. Өмнө нийслэл Улаанбаатар хотын удирдлагыг 2 гэж зааж өгч байсан. Энэ нь зөвхөн Засаг дарга, Засаг даргын орлогч хоёр байсан. Энэ  68 дугаар тогтоолоор нийслэл Улаанбаатар хотын удирдлагын бүтцийг Улаанбаатар хотын Засаг дарга бөгөөд хотын захирагч, хоёрдугаарт, санхүү, эдийн засгийн асуудал хариуцсан Засаг даргын орлогч, гуравдугаарт, барилга, хот байгуулалт, дэд бүтцийн асуудал хариуцсан орлогч, дөрөвдүгээрт, нийгмийн хөгжлийн асуудал хариуцсан орлогч, тавдугаарт, үйлдвэрлэл, экологийн асуудал хариуцсан орлогч гэсэн ийм 5 удирдах бүрэлдэхүүнтэй байна гэж Засгийн газар тогтоож өгсөн. Ингэх болсны гол утга, учир шалтгаан бол нийслэл Улаанбаатар хотын хүн амын тоо, ачаалал эрс нэмэгдэж байгаатай холбогдуулж хот ганцхан орлогч даргатайгаар үйл ажиллагаагаа явуулахад нэлээнд  хүндрэл бэрхшээл байх юм. 

Тийм учраас энэ хотын удирдлагад ажиллаж байгаа хүмүүсийн ажил, ачааллыг өнөөгийн нөхцөл байдалтай нь уялдуулж өгч, салбар, салбарыг нь хариуцсан орлогч даргыг гаргаж, энэ хотын асуудал дээр Засгийн газар нэлээд онцгой анхаарал тавих нь зүйтэй юм гэж үзээд Засаг даргын орлогч нарын тоог Улаанбаатар хотын удирдлагуудын санал болгосны дагуу нэмэгдүүлж өгсөн байгаа.

Э.Мөнх-Очир: Энхболд дарга аа, нэгдүгээр орлогч гэж  орон тоо байна уу? 

М.Энхболд: Тийм юм байхгүй
Э.Мөнх-Очир: Телевизээр Нэгдүгээр орлогч Баатарзориг гэж яваад байдаг юм.

М.Энхболд: Тэр бол нийслэлийн Засаг дарга өөрийнхөө бүрэн эрхийн хүрээнд шийдсэн л асуудал байгаа.

Н.Энхболд: Энэ үүрэг өгөх гэж байгаа төсөл дээр ийм байна. 1 сард багтаагаад Их Хуралд энэ асуудлыг оруулж ир гээд. Сая бид нар төсөв ярихдаа, ер нь төсвийг оны эхнээс эхлээд 1 дүгээр улирлаас эхлээд ярьж эхэлж байя гээд тогтсон, Улсын Их Хурлын гишүүд нэг жигд ойлголтой болсон гэж бодож байгаа. Тэртэй тэргүй нэгдүгээр улирлаас яриад эхлэх үед энэ юмнууд давхар гараад ирэх байх. 1 сард аваад, тэгээд төсөв яриад эхлэх үед давхар ярих уу,  үгүй юу гэдгийг тодруулмаар байна. Энэ хаанаас гарсан санаа юм бол? 

Ер нь өнөөдөр Монголд хамгийн том ажил олгогч бол төр байгаа. 130-150 мянган хүнийг ямар нэг байдлаар төр ажлаар хангаж байгаа. Үүнийг бид нар бодох хэрэгтэй. Засгийн газар яагаад энэ  27 дугаар тогтоолын талаар их тууштай эрс арга хэмжээ авч чадахгүй байна вэ гэдгийг олон янзаар тайлбарлаад ирсэн. Хямралтай байна, олон хүн ажилгүй болох гээд байна, энэ тохиолдолд бид бас яг үүнийг шууд хэрэгжүүлэхэд төвөгтэй байна гэсэн ийм тайлбарууд удаа дараа хийж байсан. Би түүнийг тодорхой үндэслэлтэй юм болов уу гэж бодож байна.

Төрийн албаны тооллогын дүнг манай Улсын Их Хурлын гишүүд үзсэн болов уу гэж бодож байна. Тэнд нэлээн том судалгаа хийгээд, дүгнэлт гарсан байдаг. Дэлхийн улс орнуудын хүн амтайгаа харьцуулсан төрийн албан хаагчдын тоо нь 5-10 хувийн хооронд эргэлдэж байдаг юм билээ. Манайх 5-6 хоёрын хооронд байгаа. Яг энэ дундаж талаас нь аваад үзвэл Алтай гишүүний хэлсэн шиг данхайсан толгойтой, шүдэнз шиг хөлтэй юм болсон байна гэж бодохгүй байна. Үүний дийлэнх нь эмч, цагдаа, багш нар байгаа. Гол нь яаж үүнийгээ зөв ажиллуулах вэ? яаж давхардлыг арилгах вэ? яаж их илүү үр дүнтэй ажиллуулах вэ гэдгийг бодох ёстой.

Нөгөө талаар бид нар сүүлийн 10 хэдэн жил төрийн байгууллагуудыг боловсронгуй болгох янз бүрийн схем хийж байгаад нэг чиглэл гаргасан. Яамдууд  бол бодлогын яам байнаа. Гол хэрэгжүүлдэг газрууд нь агентлагиуд байна гээд үүнийхээ дагуу яваад байгаа. Гэтэл сүүлийн үед буцаагаад яамд нь их эрх мэдэлтэй байх ёстой юм шиг, аж ахуйн ажилдаа илүү их орж байх ёстой юм шиг ийм яриа, шаардлага, ойлголтууд буцаж гараад байна. Тэгвэл бид нар тэр олон жил явж ирсэн зарчмаамаа ухраад одоо тэгвэл яамд нь эргээд аж ахуйн яам шигээ болъё гэдэг юм уу? Бас ярих хэрэгтэй. 

Хэмнэхийн тулд хэмнэх үү? Эсхүл үр дүнтэй болгох уу гэдгийг бодох хэрэгтэй. 

Асуулт бол заавал 1 сард гэх хэрэг байна уу? Энэ ямар үндэслэлтэй ингэж гаргасан юм бэ?  Дараагийн жилийн төсвийг хавраас эхлээд хэлэлцэх үедээ давхар яриад, ийм ийм давхардлыг арилгаж, ингэж үр дүнтэй болгоно гэснийг яривал яасан юм бэ гэсэн ийм л асуулт байна.

Ө.Энхтүвшин: Эхний асуултыг надад хандсан байна. Үүргээрээ бол Засгийн газар хаврын чуулганд оруулж ирэх ёстой, энэ тогтоолоороо бол. Хаврын чуулган бол чадаагүй. Одоо ингээд намрын чуулганд ярьж байгаа юм. 1 сар гэдэг нь энэ чуулган завсарлахаас өмнө хамгийн боломжтой хугацаагий нь тавьж өгч байгаа хэрэг. 1 сард чадахгүй бол 2 сард чуулган болох уу? Үгүй юу гэдэг бас эргэлзээтэй учраас тэгж тавьсан байгаа юм.

М.Энхболд: Би Энхболд гишүүний асуултанд хариулахад 1 сард амжих уу? Үгүй юу гэдэг талаас нь ярьж байна. 

Н.Энхболд: Амжуулбал ч амжуулах л байх л даа. Шаардлага байна уу? Үгүй юу л гэж асууж байгаа юм. 

М.Энхболд: Тэр талаар хариулъя. Ер нь Байнгын хороо, Их Хурлын энэ тогтоолын биелэлтийг бид нар зардал хэмнэх талаасаа гэвэл шатахуун зардал, тэгээд бараа ажил үйлчилгээ, худалдаж авах зардлыг багасгаад тодорхой хэмжээний зардлыг багасгаж, энэ төсвийн төсөлд оруулсан гэдгийг ойлгож байгаа байх. Ер нь Төрийн захиргааны төв болон төрийн захиргааны байгууллагуудын бүтэц бүрэлдэхүүний асуудлыг яах вэ гэдэг дээр өнөөдөр уг нь тохирмоор байгаа юм. Хэрвээ зайлшгүй энэ орон тоо, зардлыг хямдруул, багасга гэж Их Хурал үзэж байгаа бол Засгийн газар түүнийг авч үзээд оруулах байх. Оруулна гэхээр одоогоос яг нэг жилийн өмнө Засгийн газрын 65 агентлаги байсан, тэр 65 агентлаги алба, төв нэртэй байсан 65 хуулийн этгээд байгууллагыг  42 болгож цөөрүүлээд, тэгээд 11-ийг татан буулгасан. Зарим агентлагиудыг нийлүүлсэн, заримыг нь аж ахуйн тооцоон дээр үйлдвэрийн газар болгож ажиллуулсан. Ингээд 65-аас 42 болтол агентлагийн тоог бууруулаад, тэгээд орон нутагт нэгтжтэйгий нь ерөнхий гэсэн нэртэй болгоод, орон нутагт нэгжгүйгий нь өөрийнх нь нэрээр нь нэрлээд, нэг ёсондоо нэлээн цэгцлээд бид нар өнгөрсөн оны 11 сард Их Хурлаараа тогтоол шийдвэр гаргуулж аваад ажиллаж байгаа.

Тэгээд үүнийг нэг жил болж байхад бид нар дахиад авч үзэх үү? Яахав гэдэг дээр Их Хурал бодож үзээсэй гэж бодож байгаа. 

Хоёрдугаарт, орон тоо, цалин хэмнэх тухай асуудлаар  2009 оны төсвийн тодотголыг Засгийн газар Их Хуралд оруулахдаа төрийн байгууллагуудын ажилтан албан хаагчдын цалинг  20 хувиар нийтэд нь бууруулъя. Энэ  хямралтай байдалтай холбогдуулаад зардал хэмнэх үүднээс ингэж бууруулах саналыг Их Хуралд хэлэлцүүлэх нь зүйтэй гэж оруулсан. Их Хурал үүнийг хүлээж аваагүй ээ. Төрийн албан хаагчдын цалинг бууруулж болохгүй та нар, буруу юм бодож санаж байна гээд ингээд төрийн албан хаагчдын цалинг 20 хувь бууруулахыг Засгийн газрын өргөн барьсан юм бол Их Хурал дээр яваагүй ээ. 

Дөнгөж сая нэг сарын өмнө шинэ Ерөнхий сайд томилогдсоны дараа Засгийн газрын бүтцийн асуудлыг оруулж ирэх даалгаврыг Их Хурлын тогтоолоор өгөөд шинэ Ерөнхий сайд хуучин бүтцээрээ ажиллая гээд Их Хуралд оруулаад ирсэн. Их Хурал түүнийг нь тэр бүтцээрээ ажилла гээд гар өргөчихсөн. Ийм нөхцөлд одоо нэгдүгээр сард заавал та нар нэг л юм цомхотго, цөөрүүл гэдэг ийм юм Байнгын хорооноос шийдвэр гарах юм бол хүнд л болох юм. Сарын өмнө Засгийн газрын бүтцийг хэвээр нь бай гээд хэлчихсэн, яг нэг жилийн өмнө агентлагийн бүтцүүдийг ингээд хэлчихсэн. Цалин 20 хувь бууруулъя гэсэн чинь болохгүй гэсэн. Ерөөсөө явдаг гарц бол байхгүй  болчихоод байгаа юм. 

Зардал хямдруулах, төрийн албаны энэ хэт их томорч байгааг багасгах гэдэгтэй би санал нэг байна. Энэ дээр орон тоо бүтцийг өөрчил, зардал хэмнэхээс бас өөр арга байгаа. Энэ чиглэл рүү Засгийн газар анхаарч ажиллавал үр дүнд хүрч болох байх гэж бодож байна.

Д.Одхүү: Уучлаарай би асуулт гэхээсээ илүү саналуудаа хэлчихээд гаръя.

Ө.Энхтүвшин: Саналаа хэлчихээд бас нэг ажилтай байгаа тийм ээ? Саналаа хэлчихээд гарна. Уг нь бол асуулт явж байгаа л даа.


Д.Одхүү: Тийм ээ, уучлалт хүсье. Шадар сайд аа, ажил үүргийн давхардлыг арилгах гэдэг маань цомхотгоно гэсэн үг биш л дээ, өөр утгаас харж байгаа. Миний бодлоор бол ажил үүргийн давхардал үнэхээр байгаа, их олон шатандаа давхардсан байгааа. Энэ чиглэлийн асуудлыг оруулъя ирье гэдгээр санал боловсруулаад оруулаад ирэхийг оролдооч.


Энэ дээр 1 дүгээр сар гэдгийг намрын чуулганд багтаан оруулж ир гэвэл болох юм биш үү. Угаасаа л намрын чуулгандаа багтааж оруулж ирвэл 1 сард л гэсэн үг.  Тийм редакци маягтай байвал.


Хоёрдугаар үүрэг өгөх төсөл дээр, төрийн албаны төв байгууллагын сонгон шалгаруулалтыг харгалзах, тэгээд Төрийн албаны тухай хуулийг зөрчиж байгаа тухай юмыг арилгах гэсэн  ерөнхий юмыг хуулийг өгүүлбэрээр явахгүй бол баахан тэр даргын түүний тэд, ингэсэн байна гэдгийг шийдвэрийн төсөл дээр тийм маягаар томъёолбол яасан юм бэ гэсэн санал.


6 дээр тэртэй тэргүй хуулиар орж ирж байгаа юмыг хасчихмаар байна.  Төрийн зарим ажил үйлчилгээг хувийн хэвшил, төрийн бус байгууллагаар гүйцэтгүүлэх гэдэг маань хэлэлцээд явж байгаа концессын хууль байгаа шүү дээ, түүний үзэл санаа тэр шүү дээ. Хувийн хэвшил болон бусад юуг төрийн үүргүүдийг шилжүүлэн гүйцэтгүүлэх гэсэн. Тэгэхээр үүний томъёоллыг арай өөрөөр. Тэртэй тэргүй хууль нь батлагдаад гарах байх.  Ийм найруулгын шинжтэй. Өөрөөр хэлбэл төрийн зарим эрх мэдлийг хувийн хэвшил болон хувийн байгууллагаар гүйцэтгүүлэх гэдэг маань Концессын хуулийн зарчмаар томъёолол хийгээд, зарим төрийн үүрэг гүйцэтгэх эрх мэдлийг орон нутаг, төрийн анхан шатны байгууллагад шилжүүлэх гэдгээр явбал яасан юм бэ?


Хамгийн сүүлийн өгүүлбэр дээр бас дахиад З дугаар улирал гэдэг ойлгомжгүй томъёоллын оронд хаврын чуулганд багтаан танилцуулах гэсэн ийм саналтай байна. 


С.Ламбаа:  Байнгын хорооны хуралдаанаас тэмдэглэлээр өгөх үүрэг гэж байна л даа. Энэ 5 дээр их сонин юм байна. Засаг захиргааны нэгжийн өөрчлөлтийг хийх, тухайлбал аймгийн төвийн ойролцоох сумдыг нэгтгэх эсэх талаар судалгаа хийх асуудлыг 20,, оноос эхлүүлэх гэж байгаа юм. 2006 онд улсын хэмжээнд том судалгаа явагдаад, төрийн ордонд том зөвлөгөөн болсон. Би тэнд илтгэл тавьсан. 20 хэдэн сумыг нэгтгэх тухай ярьсан. Бүр тийм дүгнэлтүүд хүртэл гарсан. Хэзээ ч хэрэгждэггүй юм. Яагаад гэвэл Үндсэн хуульд нь  боломж олгохгүй байгаа шүү дээ. Хоёр сумыг нийлүүлье гэхээр, нийлүүлж авах гэж байгаа сум нь дор нь хуралдаад  иргэдийн Төлөөлөгчдийн Хурлын шийдвэрийг ирүүлчихдэг юм. Нийлэх гэж байгаа сум нь хэзээ ч иргэдийн Төлөөлөгчдийн Хурлын шийдвэр нь гардаггүй юм, нийлнэ гэж. Тэр хоёр нийлээгүй тохиолдолд Улсын Их Хурлаас  хоёр сумыг нэгтгэдэггүй,  яг ийм хуультай.  


Тийм учраас энэ хуулийн эрх зүйн зохицуулалт нь болдоггүй юмыг, угаасаа энэ 5 дугаар заалт хэрэг байхгүй, ингэж үүрэг өгөөд, бас судлаад тэр жилийн 21 сумыг нийлүүлье гэсэн шиг хурал хийх үү? Эсхүл ирүүлэх үү.


Дараа нь 6 дээр, төрийн анхан шатны байгууллагуудад шилжүүлэх гэж юуг шилжүүлэх вэ гэдгийг асуумаар   байна. Төрийн зарим ажил үйлчилгээг, төрийн анхан шатны байгууллагуудад шилжүүлнэ гэж юуг хэлж байгаа юм бол доо? Огт ойлгогдохгүй байна. Зарим эрх мэдлийг орон нутагт шилжүүлнэ гэвэл өөр хэрэг.  Төрийн анхан шатны байгууллагуудад гэвэл юу болж байгаа бол?


Гуравдугаарт, бид нар нэг л юман дээр ний нуугүй ярилцмаар байгаа юм.  Энэ том данхайсан юмыг багасгана гэж яриад байгаа. Өнөөдрийн энэ тоо баримтад 152 мянга гээд ороод ирж. Энэ 152 мянгад төрийн болон захиргааны албан хаагч хэд байна вэ гэдэг л чухал. Манай эрүүл мэндийн салбарт 40 мянга байгаа, дандаа эмч нар. Боловсролын салбар өнөөдөр зөвхөн багш нь  60 мянга. Тэгээд цагдаа. Төрийн үйлчилгээний албан хаагч нар, төрийн захиргааны энэ том бүтэц дотор байгаа нь хүмүүсийг маш их эмзэглүүлж байна. Төрийн үйлчилгээний албан хаагчдыг төрийн жинхэнэ, захиргааны гэдгээс салгаж тооцож, манай төрийн захиргааны албан хаагч 20 мянга байна, 30 мянга байна гэж ярьдаг болмоор байна. Тэгэхгүй бүх энэ төрийн үйлчилгээний албан хаагчдыг цөмийг  нь нэмж оруулчихаад. Тэгвэл багш, эмчийг чинь яаж хасах юм бэ?  334 сумыг 120 сум болговол багш, эмчийн орон тоо буурна. Түүнээс сум болгон сургууль, эмнэлэгтэй. Тэгээд хэдэн орон тооны хүн заавал байж байдаг ийм засаг захиргааны нэгжийн данхайсан бүтцээс болоод бүх юм болохгүй болчихоод байгаа юм.


Тийм учраас би энэ үүрэг өгөх төсөл дээр төрийн жинхэнэ албан хаагч, төрийн захиргааны албан хаагч, төрийн үйлчилгээний албан хаагч гэдэг энэ бүтцийг яаж цааш нь зөв авч явах вэ? зөв хэллэгт оруулах юм бэ гэдэг юмыг харин Засгийн газар оруулж ирэх үүрэг өгвөл энэ л үндсийн үндэс болоод байгаа юм.


Ө.Энхтүвшин: Надаас асууж байна, би хариулъя.  Би энэ Засгийн газрын Хэрэг эрхлэх газарт ажиллаж байх үедээ нэг томоохон судалгаа гаргаад, одоо энд Сумъяа сууж байна. 6 аймгийг З болгоё. Эрдэнэт, Булган, Сэлэнгэ, Дархан, Дорноговь ингээд нэгтгэе. Энэ нь бүс нутгийн хөгжилд хамгийн хэрэгтэй юм байна гэж, нэгд.


Хоёрдугаарт, ойролцоо байгаа сумуудыг аймгийн төвтэй ойрхон  байгаа, эсхүл хоорондоо их ойрхон байгаа  60 гаруй сум байна гэдэг жагсаалтыг нь гараад Улсын Их Хуралд хэлэлцүүлэхийн өмнөхөн бараг өргөн барьсан байхаа даа, тэгж байтал үүнийг дараа нь хэлэлцье, сонгуулийн дараа болно гээд хойшлуулсан юм. Тэнд судалгаа хангалттай байсан юм. Тэр дотроо ялангуяа аймгийн төвийн ойрхон байгаа сумуудыг хамгийн түрүүнд үүнийгээ нэгтгэе. Яагаад гэвэл тэнд сургууль, эмнэлэг байна. Гэтэл тэнд үйлчлүүлдэг хүн байхгүй, бүгдээрээ аймгийн төв рүү яваад өгнө. Хүүхдүүд нь аймгийн төв рүү явчихна, хүн өвдлөө аймгийн төв рүү яваад өгнө. Тэгээд баахан зардал аваад л, эмнэлэгт ямар зардал байх ёстой юм бэ? Сургуульд ямар зардал байх ёстой юм бэ? Бүгдийг нь өгөөд байж байдаг. Яг үнэн хэрэг дээрээ ажил байхгүй, багш байхгүй ийм болчихоод байна. Тэгээд энэ дагуу судалгаа гараад явж байгаа. Түүнийг одоо энэ Засгийн газрын Хэрэг эрхлэх газар улам гүнзгийрүүлж, чамбайруулж хийж байгаа байх гэж бодож байгаа юм.


Тийм учраас энэ 5 дугаар заалт бол ядахдаа тэр сумуудыгаа нэгтгэчихвэл болохгүй юу?  Зөвхөн хоёр сум ингээд  хоёулаа эсэргүүцэхээр ч юм уу, нэг нь эсэргүүцээд, нөгөөх нь дэмжихээр асуудал шийдэгдэхгүй байх гэдэг бол бас харьцангуй. Бид нар шийдсэн шүү дээ. Архангай аймгийн Цахир сумыг шийдэж байсан, дараа нь Дундговийн Сайнцагаан, аймгийн төв хоёрыг нэгтгэсэн. Увсын бас хоёр сумыг, Хэнтийн хоёр сумыг нэгтгэсэн. Тэр нь нэг нь зүйтэй гэхэд, нөгөөх нь үгүй гэхэд түүнийг бол саналыг нь авлаа, шийддэг газар нь шийднэ гээд ингээд шийдэж байсан юм. Энэ үүднээсээ Засгийн газар энэ судалгаагаа хийгээд оруулаад ирээч ээ гэдэг ийм санаа байгаа юм.


Дараа нь эрх мэдлийг орон нутаг, төрийн анхан шатны байгууллагад шилжүүлэх гэдгийг Одхүү гишүүн өөрчилбөл яасан юм бэ гэж байна. Яахав үзье. Бид нар РРР-гийн концепцийг баталсан. Одоо Концессынхоо хуулийг ярьж эхэлж байна. Тэр чинь дандаа ийм байгаа, тэр хүрээндээ ойлгоод шийдэж болох юм. Гэхдээ үүнийг яриад шийдчихье. Жишээ нь, суманд  500 сая төгрөгнөөс доош хөрөнгө оруулалтыг аймагт нь Сангийн яам шилжүүлнэ. Аймаг бол 50- саяас доошихийг нь сум руугаа шилжүүлнэ гэж байгаа юм. Өнөөдөр аймаг  50 саяас дооших тендерийг сум руу шилжүүлэхгүй байгаа. Энд  30 сая, энд 30 сая гэхээр  60 боллоо гээд багцлаад аймаг дээрээ шийдээд суманд очдоггүй. Уг нь суманд өгчихвөл түүнийг чинь сумын улсууд ажилтай болно, сум өөрөө түүнийгээ гүйцэтгэнэ, хяналттай болно. Энэ юмыг бодож 6 дугаар заалтыг оруулсан. Үүнийг ярьж байгаад дараа нь шийдье.


Д.Энхбат: Төрийн байгууллагын зардлыг хэмнэх асуудлыг би 10-аад удаа сонсож байна. Хэзээ ч үүнийг төрийн байгууллага өөрөө хийхгүй шүү дээ. Хүн өөрийнхөө сууж байгаа модыг хөрөөдье гэж ярихгүй. Тэгээд л энэ чинь тасралтгүй нэмэгдээд, нэмэгдээд л байна. Ярьсан тоо, нэмэгдсэн тоо хоёр тэнцэх байхаа даа бараг. Тэгэхээр Улсын Их Хурал бол эрс өөр зарчмын шийдэл гаргаж байж үүнийг өөрчилнө. Би шадар сайдаас нэг зүйл асууя.


Засгийн газар өөрөө  одоо байгаа бүтцийн хүнийг цөөлөх биш, магадгүй орон нутгийн засаг захиргаа, зохион байгуулалтын асуудал, дээрээс нь мэргэжлийн хяналтыг үйлдвэр, үйлчилгээний холбоодод шилжүүлэх асуудал, тэгээд тодорхой төрийн функцүүдийг, жишээ нь Францад гэхэд гааль нь гэхэд л хувьчлагдсан байдаг. Тэгэхээр  хувьчлалыг үргэлжлүүлээд тодорхой сервис үйлчилгээнүүдийг хувьд шилжүүлэх тухай, ер нь дүгнэж хэлбэл ардчиллын 20 жилийн ой болох гэж байна. Тэгтэл эдийн засгийн салбарт, энэ менежментийн салбарт буцаагаад бид нар социализм руугаа маш хүчтэй явж байна. Энэ өөрчлөлтүүдийг үргэлжлүүлэх шинэ концепци гаргаж ирвэл яасан юм бэ? Үүнийг Засгийн газарт үнэхээр хийх сонирхол, нэгж, байгууллага, агентлаги бий болгож болох уу? Аль эсхүл Улсын Их Хурал өөрөө гардаж хийх ёстой юу? 


Миний хэлэх санаа бол товчхон дүгнэж хэлэхэд, өнөөдөр  хувийн секторыг энд суугаад 1 жил харахад хувийн секторын асуудлыг нэг секунд ярихыг ч сонссонгүй. Дандаа л төр, төсөв ярих юм, мөнгө ярих юм, зарлага ярих юм. Гэтэл чинь улс орныг авч явдаг эдийн засгийн хамгийн гол хувийн секторын асуудлууд ерөөсөө шийдэгдээгүй учраас энэ чинь эдийн засгийн хөгжлийн концепцитой уялдахгүй байна л даа. Би нэг л зүйл асуухад, энэ концепцийн асуудлыг одоо байгаа бүтцийг хямдруулах, одоо байгаа бүтцийг цөөлөх механик аргаар бид шийдэж чадахгүй. Тэгэхээр үүнийг цоо шинэ түвшинд гаргах хэрэгтэй. Өөрөөр хэлбэл, ардчиллыг үргэлжлүүлэх хэрэгтэй, зах зээл рүүгээ улам гүнзгий орох хэрэгтэй. 


Тэгэхээр энэ өөрчлөлтийг таны бодлоор хэн хийх вэ? Улсын Их Хурал хийх үү? Засгийн газар бол хийхгүй. Миний харахад агентлагиуд хийж чадахгүй. Үүнийг шийдэхгүйгээр үүнийг бол түр зуур тайраад, буцаж ургаад, түр зуур тайраад буцаж ургаад л байна. 


М.Энхболд: Ерөнхийдөө Энхбат гишүүнтэй санал ойролцоо байна. Төрийн захиргааны байгууллагын бүтцийн өөрчлөлт, орон тоо хэмнэх гэдэг юм бол байнга яригдаж байдаг. Нэг удаа хийхдээ жижигхэн хасах, хэмнэх ийм юм гардаг. Тэгээд дараа нь нэг гүйцэтгэл гараад үзэхэд буцаад нөгөө дэх нь хэвэндээ орчихсон л байж байдаг. 124 мянга байсан төрийн албан хаагчдын тоо өнөөдөр 154 мянга болчихоод явж байна. Тэгэхээр үүнийг өөрчлөх гол арга бол нийгмийн салбарын хувьчлалын асуудал байгаа юм. Тэгээд бусад төрийн үйлчилгээ, төрийн бус байгууллагуудаар гүйцэтгүүлэх гэж хуульд эрх олгогдсон ийм ажил бий. Энэ бүгдийг хийх явдал нэг талаасаа төрийн ажлын зардал хэмнэгдэж харагдах боловч, нөгөө талаасаа тэр үйлчилгээний зардал шууд ард түмний нуруун дээр ил байдлаар очих ийм талтай.  Жишээлбэл, сая энэ  Н1N1 вирусын тархалт гарч байна гээд цөөхөн нэр төрлийн бүтээгдэхүүний нэр төрөл их өслөө.  Чацаргана, аарц гээд өссөн. 


Шударга өрсөлдөөн, хэрэглэгчийн төлөө агентлаги, Хэрэглэгчийн эрх ашгийг хамгаалах төрийн бус байгууллага энэ дээр хоёулаа л ажилласан. Тэгээд хоёулаа ажиллахад энэ төрийн бус байгууллага тодорхой хэмжээний ажиллагааны зардлыг төрөөс нэхэж байгаа юм. Тэгж байж энэ төрийн үүргийг би гүйцэтгэе, тэр нь нэхэхгүй байхын ч аргагүй юм, гэх мэтчилэнгээр ямар нэгэн төрийн нэрийн өмнөөс зохицуулалт хийх ийм шаардлага гарахад түүнийг хийж хэрэгжүүлэх зардал гэдэг юм зайлшгүй байх ёстой болж байна. Жишээ нь, сая Ламбаа сайд эмч нарын тоо энд төрөөс, төсвөөс  цалин авч байгаа эмч, багш нарын тоо бүгд байж байна. Үүнийг энэ салбарын хувьчлалыг хийхэд яг төсөв дээр суух хүндрэл бэрхшээл багасах нь үнэн. Бага болж харагдана. Гэхдээ ялгаагүй л энэ байгууллагын зардал, чирэгдлийг олох арга нь бас л тухайн салбарын хураамж төлбөр дээр тогтох учраас энэ дээр нэлээн байдал амаргүй л шийдэгдэх байх гэж бодож байгаа. Их эрс шийдэмгий өөрчлөлт хийвэл ямар байдаг юм бэ? Түүнийг сүүлд нь даах уу? Даахгүй юу гэдэг дээр асуудал тулах байх гэж бодож байна.


Ц.Батбаяр: Төрийн албаны зардал хэмнэнэ гэхэд ний нуугүй ярихад байхгүй. Өнөөдөр нийслэлийн Засаг даргын Тамгын газар 80 хүнтэй л байдаг. Агентлагиуд дээд тал нь 17-18 хүнтэй. Үүнийг хэмнэнэ гэдэг ойлголт байхгүй. Тийм учраас сая төсөв хэлэлцэж байхад би санал гаргаж байсан. Монгол Улс засаг захиргааны бүтцийн өөрчлөлтийг хийхгүйгээр өнөөдөр энэ асуудал явагдахгүй ээ. Тийм учраас өнөөдөр хоёр нам эвсчихлээ гээд үүний хамгийн гол асуудал бол засаг захиргааны шинэчлэлийг хийнэ гэж би ойлгоод байгаа. Тэгэхгүйгээр өнөөдөр ямар ч юм хэмнэгдээд үр дүн гарахгүй гэдгийг хэлмээр байна. 


Тийм учраас Засгийн газар хоёр намуудыг нэгдсэн энэ үед засаг захиргааны бүтцийн өөрчлөлтийг хийх асуудал, Үндсэн хуулиндаа өөрчлөлт оруулах асуудлыг ярихад дорвитой арга хэмжээ авч байгаа юм байна уу? Үгүй юу? Энэ чиглэлээр ажиллаж байгаа юм байна уу? Нэгд.


Хоёрдугаарт, Үндсэн хуульд хот гэдэг үгийг хаячихсан. Тэр хот гэдэг үг байхгүй учраас Говьсүмбэр, Дархан, Эрдэнэт чинь өөрөө аймаг болоод явж байгаа. Тэгээд бас зардал нэмэгдээд явж байгаа.


Нөгөө нэг асуудал төсвийн зардлын 40 шахам хувь нь гэрэл, цахилгааны зардал эзэлдэг юм. Зардал их байна  гэдгийг амьдрал дээр очоод үзээрэй. Дийлэнх нь цахилгаан, дулаан хоёр дээр л явдаг. Тийм учраас үүнийг хэмнэх тал дээр  ямар бодлого Засгийн газраас барьж байна вэ? 


Дөрөвдүгээрт, аймгуудыг хооронд нь нэгтгэхийн тулд үндсэн газар байгуулах гэж байгаа сум, хороо, хот дээр нь төсөв, хөрөнгө оруулалтын дэмжлэг өгч байж өнөөдөр улсуудын нэгдэх сонирхол нэмэгдэнэ, ажлын байр нэмэгдэх сонирхол нэмэгдэнэ.  Иймэрхүү арга хэмжээнүүдийг авах тал дээр Засгийн газар ямар байр суурьтай байна вэ? 


М.Энхболд:  Засаг захиргааны нэгжийн өөрчлөлтийн  тухай асуудлаар  яг хамтарсан Засгийн газар ажилласан нэг жилийн хугацаанд тодорхой зүйл санаачилж хийгээгүй байгаа. Энэ чиглэлээр түрүүн Ламбаа сайдын хэлдэг 2006 онд хийсэн арга хэмжээг би сайн санаж байна. Би тэр үед Ерөнхий сайдаар ажиллаж байсан. Энэ дээр саяны гишүүдийн хэлж байгаа хоёр талын зөрчил гардаг. Үндсэн хуульд энэ өөрчлөлтийг нэгтгэх асуудлыг орон нутгийн өөрөө удирдах ёсны байгууллагын санал, дүгнэлтэнд тулгуурлаж хийнэ гээд орчихсон учраас энэ нь нэлээн бэрхшээл рүү тулж байгаа юм. 


Үндсэн хуулийн өөрчлөлтийн тухай асуудлаар  албан бус байдлаар ч гэх юм уу? Намын бүлгүүд дээр яригдаж байгаа  ийм зүйлүүд байдаг. Үндсэн хуулийг өөрчлөх тухай асуудлаар хамтарсан Засгийн газар байгуулсан хэлэлцээрт тодорхой зүйл тусгагдсан ийм асуудал байгаа.


Зардлын хувьд сая Батбаяр гишүүн зөв хэлж байна. Зардал гэхээр төрийн байгууллагын орон тоо, цалин хэмнэх юм яриад байдаг. Үнэнийг хэлэхэд дулаан, цахилгааны зардлыг бид нар яаж хэмнэх вэ? энэ салбарын өр төлбөрийг яаж багасгах вэ гэдэг юмнуудыг бодож боловсруулж байгаа ийм зүйл бий. Энд нэгдүгээрт, үнэ тарифын хувьд нэлээн зах зээлд нийцсэн ийм бодлого авч хэрэгжүүлэх ёстой гэж үзэж байгаа.


Хоёрдугаарт, технологийн шинэчлэлийг нэвтрүүлэх, манай орны уур амьсгал, нөхцөл байдалд нийцсэн ийм боломжтой ямар шинэ технологи байна вэ үүнийг нэвтрүүлэх тал дээр Засгийн газар нэлээн анхаарал тавьж, энэ салбарын мэргэжлийн хүмүүсүүд судалгаа тооцоо хийж ажиллаж байгаа зүйлүүд бий. Тухайлбал зарим нэгэн засаг захиргааны нэгжид 2010 оноос туршилтын шугамаар дулааны асуудлыг шийдвэрлэх ийм ажлыг хийх зардал төсөв нь батлагдсан байгаа. Энд Эрдэс баялаг, эрчим хүчний сайдын багцад Төв аймгийн хэд хэдэн төсвийн байгууллагуудын дулааны асуудлыг газрын гүний дулаанаар шийдвэрлэх энэ ажлын туршилтыг хийе гэж шийдсэн байгаа. Энэ хэрэв амжилттай болох юм бол бусад орнуудад хэрэглэгдэж байгаа энэ байдлаар бидэнд үр дүнтэй болж чадвал бид энэ өвлийн улиралд дулаан цахилгаанд их хэмжээний зардал гаргадгаасаа салах ийм боломж бололцоо бүрдэх юм гэж ойлгож байгаа. Энэ мэтчилэнгээр бодож санаж байгаа зүйлүүд байна.


Ө.Энхтүвшин: Асуулттай гишүүд асуултаа асуулаа. Одоо санал хэлье.


Д.Дондог: Баярлалаа. Би хэлэлцэж байгаа асуудалтай холбогдуулаад Байнгын хорооноос тэмдэглэлээр үүрэг чиглэл өгөхтэй холбоотой, ер нь төрийн захиргааны байгууллагын Засгийн газрын зүгээс анхаармаар хэдэн зүйл хэлье.


Нэгд, Төрийн байгууллагуудын бүтэц, зохион байгуулалттай холбоотойгоор яг тогтсон бүтэц зохион байгуулалттай болмоор байна. Бид нар яам, агентлаги, газар хэлтэс гээд явж байгаа. Энэ нь дотроо замбараагаа алдчихаад байна.  Их Хурал дээрээс  яам агентлаги тэд байна гээд гараад явчихдаг. Гарчихсан хойноо яам, агентлаги дотроо нэлээн замбараа муутай болчих юм гэж хэлэх байна. Тэгэхээр зэрэг нэг тогтсон бүтэц, зохион байгуулалттай байвал цаашдаа олон дахиад өөрчлөөд байх шаардлага байхгүй болно. Сонгуулийн дараа өөрчлөх шаардлага байхгүй болно гэж үзэж байна. Жишээ нь, газрууд байна. Газар хэрнээ дотроо газартай. Хэлтсүүд байна, хэлтэс хэрнээ дотроо хэлтэстэй гэсэн ийм маягаар зохион байгуулалттай яваад байна. 


Төрийн байгууллага чинь газар, хэлтэс, тэгээд тасаг, алба гэсэн ийм зохион байгуулалт урьд нь ч байсан, одоо ч үүнээс өөрчлөгдөөд шинэ юм гарч ирэхгүй шүү дээ. Ийм зохион байгуулалттай байхгүй бол газар дотор газрын дарга. Аль нь тэр байгууллагын дарга болох юм гэдэг дээр хүртэл асуудал гарах, гадны хүн эргэлзэхээр юм гараад байгаа юм, нэгд.


Хоёрдугаарт, албан хаагчдын хувьд янз янзын орон тоо бий болчихож. Миний бодоход дарга, ахлах мэргэжилтэн, мэргэжилтэн. Зайлшгүй газар яаманд бол орлогч байна. Бусад бүх газрын орлогчийг болимоор байгаа юм. Сүүлийн хоёр удаагийн сонгуулиар бол бүх газар  2-3 орлогчтой болчихсон. Жишээ нь, Иргэний бүртгэлийн ерөнхий газар гэхэд газар дотроо газартай. Хэлтэс дотроо хэлтэстэй. Тэгээд газрын орлогч дарга байна. Хоёр орлогч байна, орлогчийн орлогч байна, хэлтсийн дарга, хэлтсийн орлогч байна, ингээд нийтдээ 50-60 даргатай болчихсон байна. Үнэхээр орон тоо нэмэгдэх шаардлагатай бол иргэдэд үйлчилдэг алба нь хүрэлцэхгүй, оочер дугаартай байдаг болчихсон. Дарга нарынх нь тоо нэмэгдчихсэн байх юм.  Үүнийг Засгийн газарт бүтцийн юмыг оруулж ирэх чиглэлээр ч юм уу, эсхүл хэлээд өгчихдөг ч юм уу? Газар, хэлтэс, албанаас тогтоно гээд. Мэргэжилтэн, ажиллах хүн нь яг ийм ийм байна гэдгийг хэлээд өгчихвөл яасан юм бэ?  


Зөвлөхүүдийн талаар сая ярьж байна.  Аймгийн дарга нар зөвлөхтэй болсон гэж би дуулсан. Улаанбаатарт дүүргүүдийн дарга нар бас зөвлөхтэй болсон юм байна. Юу вэ энэ чинь одоо? Тэр их мөнгө хаана байгаад байна вэ? түүний оронд хот тохижилтын үйлчилгээний салбар дээр хүнээ нэмье. Хотоо цэвэрхэн байлгах талаас нь, зохицуулалттай байх талаас нь хүн нэммээр санагдаад байх юм. Тэгэхээр би дэд дарга,  орлогчдыг эндээс  болино гэдэг л чиглэлийг өгчихмөөр байгаа юм. Энэ чинь сонгуулийн үр дүнгээр гарчихсан орлогчид байгаад байгаа юм. Түүнээс төрийн албаны зайлшгүй шаардлагаар гарч ирсэн орлогчид биш гэж ингэж ойлгоод байгаа гэж хэлэх байна.


Агентлагиудын хувьд бол яамтай ижил хэмжээний эрх мэдэлтэй болчихжээ, зарим нь. Гадны төсөл хөтөлбөрийг хэрэгжүүлдэг болсон байна. Тусгай зөвшөөрөл олгодог болсон байна. Хэдийгээр яам гэж нэрлэгдэхгүй ч гэсэн эдэлж байгаа,  хэрэглэж байгаа тэр зүйл, байрлаж байгаа байр нь яамны түвшинд хүрчихээд байна. Тэр том эрх мэдлүүд нь яамандаа баймаар байна. Агентлаги бол зөвхөн гүйцэтгэх эрх мэдлээ хариуцаж, гүйцэтгэх үйл ажиллагаагаа л явуулж баймаар байна. 

Тохируулагч, хэрэгжүүлэх хоёр агентлаги хоорондоо бараг ялгагдахгүй болчихоод байна. Үүний ялгаа заагийг гаргаж өгмөөр байна гээд асуудал байна. Статус нь тодорхойгүй газрууд бас байна. Шинэ маягаар бий болж байгаа юм. Тэнд ажиллаж байгаа албан хаагчдыг төрийн албан хаагчид гэх үү? Төрийн бус гэх үү гэдэг дээр эргэлзээ төрөхөөр юмнууд байна. Жишээ нь, Орон сууцны корпораци төв чинь төрийн ч байгууллага юм шиг, биш ч юм шиг. Барилга, хот байгуулалтын нийтийн үйлчилгээний төв гэнэ үү? Тэр төрийн ч юм шиг, биш ч юм шиг гэх мэтчилэн ийм юмнууд байна. Үүнийг анхаармаар байна гэж хэлэх байна.

Мөн боловсон хүчний бодлого дээр дөнгөж сургууль төгссөн, тодорхой ажил мэргэжил гүйцэтгээгүй ийм хүмүүс дандаа  дарга цэрэг болчихдог, тэгээд хамт олон нь хүлээж авдаггүй, ажил нь явдаггүй юмнууд бас нэлээн бий. Дээр нь  бас нэг сонин юм ажиглагдаад байгаа юм.  Дохиотой машинууд их олон болчихож, бараг бүх хүн дээрээ маяактай дарга нар болоод, гудамжинд баахан дохио орлиулаад, хүмүүс түүнд нь дургүйлхээд байдаг болсон байна. Их Хурлын гишүүд ч гэсэн дохиотой давхидаг болсон байна билээ, би сонирхоод л байгаа юм. Үүнийг манай төрийн байгууллагууд зохицуулах ёстой гэж бодож байна.

Зарим агентлагиудыг нэгтгэх нь зүйтэй гэсэн санал өгсөн байна. Тэнд би  2-3 санал хэлмээр байна. Ой, ус хоёр нэг баймаар байна, агентлаги цөөлөхтэй холбоотойгоор. Бид нар ярьж байгаад тухайн үед олонхийн саналаар л дэмжигдчихсэн. Дипломат төлөөлөгчдийн үйлчилгээ  аж ахуйн газар гээд Гадаад харилцааны яамны дэргэд тусгай газар байгаа юм. Тэр бол яамныхаа дотор ороод нэг бүтэц болчихмоор байгаа юм . 

Ашигт малтмалын газрын тосны газар, авто замын тээврийн газрууд хоорондоо нэг болчихмоор байна. Тэгвэл бас л тодорхой хэмжээгээр  орон тоо хэмнэгдэнэ, ажлынх нь ерөнхий байдал их зохистой бүтэц рүүгээ орох байх гэсэн ийм саналуудыг хэлэх гэсэн юм. Саяны миний хэлсэн Төрийн байгууллагуудын бүтцийг, тэр боловсон хүчний томъёоллыг, саяны хэлээд байгаа саналуудыг анхаарч үзэх талаас нь бодооч ээ.  Зарим нэг саяны хэлээд байгаа юмнуудыг үүрэг чиглэл дээрээ тусгаад, заримыг нь Засгийн газар дараа асуудал оруулж ирэхдээ ийм чиглэлээр тусгачихвал, Монгол Улсын хэмжээнд нэг тогтсон бүтэцтэй болчихвол амар санагдаад байгаа юм. Тэгээд дараа нь ярихад илүү дутуу юм яригдахгүй, үнэхээр орон тоо их байна гэвэл хасдаг л юм байгаа биз, бага байна гэвэл нэмдэг л юм байгаа биз, механикаар нэмж хасахгүйгээр бүтцээ нэг сайн хийчихвэл түүндээ тулгуурлаад зохицуулалт хийгээд яваад байж болох байх гэж бодож байна.

Н.Энхболд: Би энэ үүргийн төсөлтэй холбогдуулаад товчхон хэлье. 4, 5, 6-г л Их Хурлын зүгээс хийх ёстой ажлууд юм болов уу гэж бодож байна. Бусад нарийн яривал түүнийг түүнтэй нь нэгтгэх, томилох гэдэг нь хуулиараа зохицуулах ёстой зүйлүүд.  Хоёрдугаар заалтанд санал болгосноос өөр хүмүүсийг томилсон байна гэж дурьдсан байна. Сая бид нар төсөв ярьж байхад Төрийн албаны тухай хуульд зарим өөрчлөлт оруулах тухай ярьж байхад Улсын Их Хурлын гишүүдийн дийлэнх нь шалгалт өгсөн хүмүүс ерөнхий нөхцөлөө л хангаж байвал тухайн байгууллага нь өөрөө тэнд дотроосоо аль нэгийгээ тавих эрхтэй байх гэсэн ийм концепци баръя гэж яригдаж байсан. Би түүнийг зөв гэж боддог. Энэ дээр хүч анхаарал тавьж дурьдах хэрэг байна уу? Үгүй юу? 4, 5, 6-г тохируулаад, үг, үсэг юмнуудыг зохицуулаад үүрэг өгье гэсэн саналтай байна.

Засгийн газрын байгууллагуудын бүтцийн хувьд бас энэ дахиад нарийн ярихад Ерөнхий сайдын өөрийнх нь эрхийн асуудал. Ерөнхий сайд санал болгоод түүнийг нь Их Хурал зөвшөөрч болно, зөвшөөрөхгүй байж болно. Зөвшөөрөхгүй бол энэ хэрэггүй гээд тухай тухайн үед нь батлаад өгдөг энэ зарчмаараа явсан нь дээр болов уу гэж бодож байна. Улсын Их Хурлаас түүнийг түүнтэй нь нэгтгэ, түүнийг татан буулга гэж хэлэх нь нэг талаасаа Ерөнхий сайдын,  Засгийн газрын эрхэнд халдаж байгаа юм шиг болов болов уу гэж би дотроо бодож байна. 

Сүүлийн үед  Улсын Их Хурлаас Засгийн газрын дотоод ажил руу янз бүрийн ажлын хэсэг, түр хороо нэлээд их оролцож, сүүлдээ үүрэг, хариуцлагын ялгаа ч мэдэгдэхээ байх шахуу хэмжээнд хүрэх ийм хандлага ажиглагдаад байна уу гэж бодож байна.

Хоёрдугаарт, үүнийг манай Байнгын хороон дээр ярих нь зөв үү? Үгүй юу? Орон нутагт татварын эрхийн асуудлыг өгөх, түүнийг дагуулаад хариуцлагыг нь өгөх юмнуудыг ер нь Төрийн байгуулалтын байнгын хорооноос чиг өгсөн байхад буруудахгүй болов уу гэж бодож байна. Хэдийгээр татвар, эдийн засаг нь Төсвийн байнгын хороотой холбоотой ч гэсэн. Үүгээр дамжаад Төрийн байгуулалтын бүтэц, үйл ажиллагааны агуулгад нь том өөрчлөлтүүд орох ёстой. Өөрснөө татвараа тогтоож чадаад, түүнийгээ аваад, түүндээ ажил зохицуулаад явбал төв, Засгийн газрын үйл ажиллагаанаас ихээхнийг хөнгөвчилсөн, тэгээд түргэн шуурхай, орон нутгийн иргэдийн өөрсдийн  бололцоо, хүсэл эрмэлзлэлд дагуулсан ийм үйлчилгээг явуулаад байх бололцоо гаргана гэдэг нь өөрөө Төрийн байгуулалтын агуулгад нийцсэн арга хэмжээ болох байх гэж бодож байна.

Их Хурлын гишүүд ийш тийшээ явахдаа энгийн суудлаар нисээд л явчихаж байгаа. Агентлагийн дарга нар гэхэд бүгдээрээ нэгдүгээр класс, бизнес классынхаар явж байх жишээтэй. Хоёр дахин их мөнгө тэнд байгаа. Ингээд юмнуудыг цуглуулаад байвал бололцоонууд бий. Олон жил ярьж байгаа нэг асуудал бол сургуулийн хичээллэдэг цагийг өөрчилбөл яасан юм бэ? Хавар, намар хоёр хуваагаад, ид хүйтэн үеэр хичээллэдэггүй байвал жишээ нь хамгийн их зардал гаргадаг дулаан, цахилгааны зардлаас эхлээд олон зуун тэрбумаар зардал нэмэгдэх боломжууд бий гэх мэтчилэн ийм юмнуудыг Засгийн газарт санал боловсруулж оруулж ир гэчихээд тэгээд 4, 5, 6 дээрээ татварын асуудал нэмээд ийм чиглэл өгвөл яасан юм бэ гэж бодож байна.

Засгийн газар өөрөө хямрал элдэв янзын юмтай холбогдуулаад орон тоо хэмнэх, бууруулахгүй хамгийн том ажил олгогчийн хувьд хүмүүсийг ажилтай болгох нь зүйтэй гэж үзэж байна гээд байхад нь үгүй та нар ерөөсөө 27 дугаар тогтоолын дагуу гэж бид нар шахаад байгаа юм шиг шийдвэр гаргах нь нэг их оновчтой биш болов уу гэж бодож байна.

Ж.Сүхбаатар:  Бүтэц, орон тооны тухай асуудлыг байнга ярьдаг. Энэ яагаад амжилт олохгүй байна вэ гэдэг нь  онолын ч, бодит амьдралын үндэстэй байдаг л даа. Онолын талаасаа яривал, хэлчихэд гэмгүй байгаа юм. Төрийн байгууллага гэдэг бол давхардал, үрэлгэн байдал, чирэгдэл, өсгөн томролт гэсэн ийм эмгэгээр байнга өвдөж байдаг гэж заадаг. Аль нэг эмгэгээс нь ангижрах, 5 энэ эмгэгээсээ бүгдээс нь ангижрах бололцоогүй гэж үздэг. Чирэгдлийг алга болгох гээд орон тоо, үрэлгэн байдлыг нэмэгдүүлнэ гэж үздэг жишээ нь. Ийм жишээгээр ярихад энэ бол бас харьцангуй ойлголт байдаг. Дэлхийн улс орнуудад хийсэн шинэчлэлээс үзэхэд төрийн байгууллагуудын бүтэц, орон тоог өөрчилсний дараа тодорхой хугацааны дараа эргэж хэвэндээ орсон байдаг судалгаануудыг байнга давтан хэлдэг.

Гэхдээ нэг зүйлийг зайлшгүй хийдэг. Заавал үүнтэй тэмцэл явуулж байх ёстой. Энэ бол төрийн байгууллага өөрөө өөртэйгээ заавал тэмцэж байх ёстой, байнгын тэмцэл энэ төрийн байгууллагуудын орон тоо, бүтцийн өсөн томролтыг энэ хавдар шиг ургадаг юмыг зогсоохын төлөө ажиллаж байх ёстой гэж цохон тэмдэглэдэг учраас энэ дээр төрийн бүтцийн байгууллагууд бүгд л анхаарал тавьж байх ёстой. Тэр тусмаа манай Төрийн байгуулалтын байнгын хороо энд анхаарах нь зөв гэж боддог. 

Ажил үүргээ хуваарилмаар байгаа юм, багийн түвшинд ч, сумын түвшинд ч, хорооны түвшинд яг юу хийх юм бэ гэдэг нь ажил үүргийн зааг ялгааг  хийчихвэл парламентын ихээхэн ажил шилжинэ. Сая Энхболд даргын хэлдэг үндэстэй. Сум тодорхой ажлаа хариуцаад явчихбал түүнд нь тохирсон эдийн засгийн бааз суурийг нь өгөөд шилжүүлчихвэл түүн рүү парламент гүйж ороод байх явдал байхгүй болно. Тийм учраас ажлаа дагуулаад эрх мэдэл, орон тоо, бүтцээ хуваарилахгүй бол бүтэц, орон тоотой ноцолдоод байвал цаад мөсөн уулын оройгий нь харчихаад доошоо орохгүй байна гэдэгтэй адил.

Хоёр дахь асуудлын тухайд, өгсөн үүргийн төсөл дээр 4, 5, 6, 7 дээр манай Байнгын хорооны тэмдэглэлээр өгч болох асуудал байна. 1, 2, З бол  Засгийн газрын эрх мэдэл рүү орсон асуудал болно. Парламентын ажил, Засгийн газрын ажлын соёл зааг ялгааг Парламентын гишүүд ч бид нар өөрсдөө ухамсарлаж ойлгох шаардлагатай. Жишээ нь хэрвээ З-т байгаа заалтыг харахад нийлүүлж болдог юмаа гэхэд яахаараа Газрын тосны газартай нийлүүлдэг юм бэ? Ашигт малтмалын газар руугаа Газрын тосны газрыг нийлүүлэх ёстой. Усыг яахаараа Цаг уурын орчинтой нийлүүлдэг юм бэ? Ойтойгоо нийлүүлэх ёстой гээд асуудал үүснэ. 

Нөгөө талаас нь үзвэл Засгийн газрын агентлагийн эрх зүйн байдлын тухай хууль, Үндсэн хууль, Төсвийн байгууллагын удирдлага, санхүүжилтийн хуулиудаа үзэхээр Засгийн газрын бүтцийн буюу үндсэн болон дэд бүтцийн яам агентлаги аль алиныг шууд Ерөнхий сайд, цаашдаа Засгийн газрын кабинетын бүрэн эрхийн асуудал болж байгаа юм. Яагаад гэвэл энэ авто замын газар, авто тээврийн газар хоёр чинь цуг байх уу? Үгүй юу гэж Их Хурал дээр маш их маргаж  маргаж байгаад эцсийн шийдэлд цэг тавьж, Засгийн газар хатуу байр сууриа хамгаалсан. Ашигт малтмалын газар, Газрын тос хоёрыг бид бас салгахгүй нэг байлгана гэсэн бас л ярьж ярьж байгаад бид  жилийн өмнө энэ асуудлыг шийдсэн. 

Тэгэхээр ойрын үед судалж шийдвэрлэх гэдэг нь эцсийн дүндээ Парламентаас заах өгөх нь, парламентын гишүүд их олон янзын үзэл бодолтой байдаг. Тэр үед цөөнх байсан улсууд их байгаа. Ингэж асуудал хандах юм бол тэнд ажиллаж байгаа албан хаагчид болоод төрийн бүтцийн тогтвортой байдалд энэ ноцтой нөлөөлдөг учраас парламентын зарим тохиолдолд Засгийн газарт үзүүлж байгаа “халдлагыг” ийм байдлаар явуулж болохгүй гэдэг Энхболд даргын байр суурийг хуваалцаж байна. 

Гурав дахь асуудал нь,  Дондог дарга ч хөндөж байна. Ер нь дэд дарга нарын асуудал маш зах замбараагүй болсон. Агентлагиуд дээр болоод орон нутгийн түвшинд зарим дэд дарга нар үнэхээр хэрэггүй байгаа юм. Тамгын газрын дарга, ажлын албаны дарга нар нь байж л байгаа. Хуучин яагаад ийм дэд дарга нар байдаг байсан бэ гэхээр Агентлагийн дарга нар улсын төрийн албан тушаал байсан. Улс төрийн албан тушаалтныг захиргааны албан тушаалтнуудаар орлуулж болдоггүй байсан учраас энэ орлогч гэдэг зүйл гараад яваад байсан. Одоо тэдгээр нь дандаа захиргааны албан тушаалд хамаарч байгаа учраас нэгэнт захиргааны албан тушаалтан юм бол Тамгын дарга нь яагаад захиргааны албан тушаалтандаа түр эзгүйд нь орлож болохгүй гэдэг  ийм асуудал байна.  Тэгэхээр энэ дотор дурьдах асуудал бол  удирдах албан тушаалтны энэ орлогч нарын асуудлуудыг судалж, харин энэ асуудал дээр тодорхой асуудал, бодлого гаргах шаардлагыг оруулж ирэх нь зүйтэй.

Төгсгөлд нь хэлэхэд, энэ дурьдагдсан асуудлууд, том утгаар нь хэлбэл төсвийн, төрийн байгуулалтын ийм аль алиныг хамаарсан, хамтарсан Байнгын хороогоор хэлэлцэх, цаашлаад Улсын Их Хурлын нэгдсэн чуулганаар Засгийн газрын мэдээллийг ярих шаардлага байсан байх. Түүнээс Байнгын хорооны хүрээнд ярьчихаар, 10-аад хүний хүрээнд энэ асуудал яригдаж байгааг би бас чамлалттай л байна гэж хэлэх гээд байгаа юм.

Д.Энхбат: Төрийн байгууллагын томроод байгаа томоохон сонирхол бол төр бизнес хоёр маш их холбогдсон. Ялангуяа агентлагийн түвшинд. Тэгэхээр түрүүн Энхболд шадар сайдын хэлсэн дээр нэг юм хэлье. Хэрвээ адилхан зардал аль алинд нь хувийн сектор хэрэгжүүлэхэд зардал адил байдаг ч гэсэн, зардлаа нөхөх арга нь өөр. Улсын сектор бол зардлаа татвараар нөхдөг, хувийн сектор бол үр ашгаа нөхдөг. Тийм учраас нийгмийн зардал адил байна. Сургалт ч адил байна, эмнэлэг ч адил байна, бүх юм. Ганцхан зардлаа нөхөх механизмууд нь өөр учраас маш олон үйлчилгээг хувийн сектор руу шилжүүлэх хэрэгтэй.

Хувийн сектор зардлаа үр ашгаа нэмэгдүүлэх замаар нөхдөг учраас энэ бол Монгол Улсын эдийн засгийн хөгжлийн ерөнхий философи нь тэр байгаа юм. Манай улсын сүүлийн 10-аад жилд би хөндлөнгөөс нь ажиглаж байхад бүх юмыг төрөөр шийдэх гэж оролддог. Тийм учраас төр нь их томордог тийм концепци яваад байгаа юм. Би ганцхан жишээ хэлье. Жишээлбэл мэргэжлийн хяналтын байгууллагуудын жишээн дээр ярья. Дэлхийн зах зээлтэй орнуудад бол төрийн яам нь бүх стандартын текстийг л баталдаг. Хэнд өгөхийг яам өөрөө шийддэггүй, яагаад гэвэл Монгол Улсын ямар ч  компани төрийн өмнө тэнцвэр ихтэй учраас төр аль нэгийг алагчилдаггүй. Ганцхан тэр стандартыг хэн өгдөг вэ гэвэл, тухайн мэргэжлийн үйлчилгээний, үйлдвэрлэлийн холбооны гишүүн болсноор тэр стандартыг шаталж хэрэгжүүлэх үүрэг хүлээдэг. Тэгэхээр мэргэжлийн холбоо өөрөө текстээ яамнаас аваад харин яг аль компанид өгөх вэ гэдгийг өөрөө хариуцаад ингэж мэргэжлийн хяналтын ажлуудаа өөрсдөө хийгээд явдаг.


Өөрөөр хэлбэл Мэргэжлийн холбоо бол Монгол Улсын хууль болон үйлдвэрлэлийн стандартыг хариуцсан нийгмийн үүрэг хүлээдэг. Тийм учраас миний хэлэх санаа бол  ерөөсөө манай улсын маш олон агентлагиудыг хараад байхад бизнесийн мэргэжлийн үйлдвэр, үйлчилгээний холбооны функцүүдийг төр хийх гэж оролдоод байгаа юм. Миний хэлэх санаа бол бид түрүүн орон нутгийн тэнхлэгт, орон нутгийн өмч, олон нийтийн өмчийг тусгаарлах замаар төр функциэ шилжүүлнэ гэдэгтэй адилхан бизнесийн институциудыг бэхжүүлэх арга замыг давхар бодохгүй бол энэ төр хэзээ ч жижгэрэхгүй. 

Засгийн газрын оруулах санал дээр бид төрөөрөө дэндүү их оролдсон. Одоо төрийг яаж ч шахаад резин шиг буцаж томроод л байна. Одоо бол хүндийн төвийг хувийн сектор руу шилжүүлэх хэрэгтэй, орон нутаг руу шилжүүлэх хэрэгтэй. Тийм учраас би энэ бизнесийн институцийг  бэхжүүлэх, орон нутгийн институцийг бэхжүүлэх тусгай том хөтөлбөр Төрийн байгуулалтын байнгын хороо, Их Хуралд бүгд нийлж хийх хэрэгтэй. Миний хэлэх санаа бол дараагийн  10 жилд хийх хамгийн том чухал реформ бол шилжилт бол нийгмийн бусад институцийг бэхжүүлэх асуудал.

Тийм учраас одоо намуудаа дэндүү их ярилаа, төрөөр дэндүү их оролдлоо. Бусад институциуд их хүчтэй болоод эдийн засаг тийшээ шилжээд эхэлбэл тэртэй тэргүй төр жижгэрээд эхэлнэ. Тэгэхээр би бол энэ хаврын чуулганаар төсөв хэлэлцэх асуудлаас илүү Үндсэн хууль, Орон нутгийн хууль, Төсвийн байгууллагын удирдлага санхүүжилт, тэгээд ялангуяа бизнестэй холбоотой асуудлуудыг концепциор нь огт өөр болгох асуудлыг ярих хэрэгтэй. Тэгвэл тэр хүрээн дотор төрийн байгууллагуудын функц буцаад тодроод гараад ирнэ.

Дүгнэж хэлбэл, лиценз, мэргэжлийн хяналт гээд өнөөдрийн бидний яриад байгаа бүх юм, тэр байтугай боловсрол дээр гэхэд сурах бичгийн агуулгыг яам яриад сууж байна. Уг нь бол Багш нарын холбоо шийдэх ёстой гэх мэтчилэн. Ингээд маш олон функцийг бид нар шилжүүлэхгүйгээр, ганц мэхтэй бөх шиг л нөгөө төрөө нэг тайрч үзээд, нэг нэмж үзээд л байгаа юм. Бид энэ циклийг зогсоох хэрэгтэй. Түүнийг энэ Их Хурал, магадгүй энэ хоёр хамтарсан нам байгаа үедээ хийх хэрэгтэй гэж бодож байна. Энэ чиглэлд л өөрчлөлт хийвэл Үндсэн хууль цоо шинэ өөр болно. Ийм бүтэцтэйгээр Үндсэн хуулиа буцаад хийвэл  10 жилийн дараа дахиад л Үндсэн хууль гологдоно.

Э.Мөнх-Очир: Хэмнэнэ гээд багасгах гээд байдаг, тоо нэмээд байна гэж яриад байна. Миний хувьд ганц л юм байна.  Боловсон хүчний өөрийнх нь чадавхийг сайжруулах юм бол миний яриад байгаа, миний асуугаад байсан түрүүний зөвлөхийн асуудал, орлогчийн асуудал шаардлагагүй л дээ. Угаасаа өөрөө тэр удирдаж байгаа хүний хувьд тэд нарыгаа авахгүй байх бололцоо зөндөө байгаа. Тийм болохоор Засгийн газарт ярихаар бид нар энэ механик газруудыг хооронд нь хольж хутгах, нэмэх, хасах юмыг орхимоор юм шиг байна. Амьдрал дээр угаасаа төрийн албан хаагчид 120 мянга байж байгаад  140 хүрчихлээ гэдэг механик өсөлт.  Дээр нь бид нарын энэ төсөөлж байгаагүй, амьдрал дээр байгаагүй зүйлүүд зөндөө гарч ирнэ.  Мэдээлэл технологийн газар дээр 5-10 жилийн өмнө Монголын Засгийн газарт хэрэгтэй байсан уу? Байгаагүй. Өнөөдөр хамгийн тэргүүлэх чиглэл рүү ороод явчихсан. Үүний газар гээд өсөөд явж байна. Үүнтэй холбоотой эргээд дата төв гээд улсын байгууллагууд нэмэгдээд байна. Үүний боловсон хүчин гээд хүний тоо нэмэгдэнэ, зардал нэмэгдэнэ.  Өнөөдөр бид нар атом гээд ярьж байна. Атомын энергийн талын юмнуудыг яриад эхэлбэл их  олон боловсон хүчин хэрэгтэй болно. Бид нар өнөөдөр түүний тоог ч гаргаагүй байгаа. Зөвхөн хэдэн хүн бодлогын хэмжээнд юм яриад явж байгаа.

Тийм учраас 4-өөс хойшихыг бид нар өнөөдөр хэлэлцээд, бусдыг нь орхих нь зүйтэй гэж бодож байна.

Бодит бүтцээр байх уу гэдгийг орхиод энэ боловсон хүчний асуудал дээр үнэхээр анхаармаар байна. Үүнийг төрийн албатай хамтарч, Засгийн газар өөрөө энэ асуудлыг нэлээн сайн түвшинд гаргаж ажиллах ёстой болов уу гэж бодож байна. 

Энхтүвшин дарга өөрөө байсан даа, Орхон аймаг дээр очиж, Булган, Орхон хоёрыг нийлүүлэх гэж нэлээн үзсэн хүн байгаа юм. Энэ орон нутгийн нэгжүүдийг багасгах, анхан шатанд байгаа сумдуудыг багасгах нь цаанаа мэдээжийн хэрэг нэг суман дээр байгаа  10-аад хүний орон тоо хэмнэж байгаа зардлын хэмнэлт байгаа боловч тэнд байгаа иргэдэд очиж байгаа төрийн үйлчилгээ үнэхээр байхгүй болдог. Тэр талаасаа зардал нь илүү иргэд дээр буудаг. Өнөөдөр улсаас гарч очиж байгаа тэр хэдэн хүний цалин, унаа, тэнд байгаа үйл ажиллагааны зардлаас гадна иргэн болгон тэр төрийн үйлчилгээг авах  гэж ондоо тийшээ хөдөлдөг. Ойрхон боловч 30 км бол өвөлд хөдөө орон нутагт зай шүү.  Бид нар машинд суугаад 20 минутанд давхиад очиж болж байгаа боловч иргэн хүнд энэ хүндээр тусч байгаа.

Тийм учраас бид өөрсдөө Булган аймгийн хажуу талын Орхон сум, Бугат сумдын асуудлыг ярьж байсан. Эрдэнэттэй холбож, Орхонтой холбох уу?  Тийшээ асуудлыг тавьж болох уу гэхэд болдоггүй юм билээ. Эргээд Монгол Улсын өөрийнх нь энэ хөгжлийн асуудлыг ярих юм бол болж өгвөл нэгж болгоныг бэхжүүлж байж, нэгж болгон дээр энэ орон нутаг дээр хүмүүсээ байршуулах асуудлыг хүмүүсийг тэнд нь амьдрах бололцоог хангах ийм үйлчилгээг аваачиж өгч байх шаардлагатай юм болов уу гэж бодож байгааюм.

Цаашид энэ асуудлыг эргээд Шинэ Улаанбаатар гээд байгаа юман дотор оруулъя гэж бодож байгаа юм. Тийм учраас энэ дээр та бүхэн анхааралтай хандаач. Сум болгон дээр тэгж хандмааргүй байна. Өөр өөрийн онцлогтой. Аймгийн ойролцоо болгон гэж яримааргүй байна. Тэгэхээр энэ заалтан дээр анхааралтай хандаж өгнө үү.

С.Ламбаа: Баярлалаа. Санал нэлээн тодорхой гарчихлаа. Байнгын хорооноос өгч байгаа үүргийн талаар гишүүдтэй санал нэг байна. 4-өөс өмнөх юмн ууд нь хэрэггүй байх. Сүүлд нь бөөн маргаан болно. 

Бид нар төрийн албан хаагч, захиргааны албан хаагч, карьерын дэг жаяг Монголд алдагдсантай л холбоотой. Дуртай хүнээ авч л байдаг, төрийн албаны шалгалт аваад баахан юм жагсаачихдаг, түүнээсээ нэг хүн авчраад өгчихдөг. Ер нь хууль их сонин болчихсон юм даа. Би засаг захиргааны ажлыг Засгийн газарт орсноос хойш бүр мэдэрч байна. Жишээлбэл, Их Хурлын Тамгын газарт ажиллаж байгаа хүн гэдэг чинь  төрийн яамны газрын даргын түвшингээс дээш ажил хийсэн хүн ирж байж л энд суух ёстой юм шүү дээ, уг нь. Ийм карьер байдаггүйгээс болоод дурын хүн л ирж ажиллаж байдаг, хаа сайгүй болчихсон. Яаманд ч гэсэн. Жишээлбэл, төрийн яаманд ажиллаж байгаа газрын дарга, мэргэжилтнүүд чинь тэр салбарын хүлээн зөвшөөрөгдсөн улсууд байхаас өөр аргагүй шүү дээ гэсэн энэ тогтолцоогоо бид их зөв болгомоор байгаа юм.

Мөнх-Очир гишүүн их чухал юм хэллээ. Амьдрал баян шүү дээ. Өнөөдөр цоо шинэ орон тоонууд гарч ирээд л байна, Монголд. Ийм л орон тоотой байх ёстой юм байгаа, нэгийг ч нэмж болохгүй гээд тэр салбарыг, манай Монголд хэрэггүй, орон тоо нь байхгүй гэлтэй нь биш дээ, нэг л юм гараад ирнэ. Би энд юу хэрэгтэй вэ гэхээр эдийн засгийн хөшүүргийг тогтоож өгмөөр байгаа юм, Монголд. Жишээлбэл, Эрүүл мэндийн яам 64 хүний орон тоотой батлаад өгчихлөө, цалингий  сан нь орон тоо хэд байх нь хамаагүй, эдийн засгийн хөшүүрэг болсон тэр цалингийн сангийн тогтолцоо руугаа явчих юм бол тэр цалингийн сан дээр хоёр хүний авч байгаа цалинг нийлүүлээд нэг хүн аваад ажилладаг тогтолцоо ч байж болно шүү дээ, ер нь бол. 

Өнөөдөр яам яахаараа өөрийн гэсэн том байртай бол гоё гэж бодоод байдаг юм бэ? Хамгийн жижиг байшинд сууж байгаад хөрөнгө мөнгөө хэмнээд ажилладаг тэр тогтолцоо хэрэгтэй. Ер нь төрийн захиргааны төвхнөл чинь өөрөө эдийн засгийн хөшүүрэгтээ л байгаа юм.  Энэ чиглэлийн юмнуудыг энэ юмандаа оруулж өгөөч.

5 дугаар саналын хувьд, судалгаа хийх ажлыг 2010 оноос эхлүүлэх биш, тэгвэл тэр сумдыг нэгтгэх эсэх асуудлаа боловсруулж оруулж ирэх гэж өөрчлөх хэрэгтэй.  Тээр жилийн хийсэн хурлын дагуу нийлүүлэх, Баян-Өлгий аймагт жишээ нь аймгийнхаа төвөөс 5 км-ын зайтай сум байдаг шүү дээ. 5 км-ын зайтай гэдэг чнь дотроо л гэсэн үг шүү дээ. Аймгийн төвөөс гараагүй байхад сум руугаа орчихдог. 2 сум хоорондоо 7-хон км-ийн зайтай л байгаа шүү дээ, одоо өнөөдөр. Ийм замбараагүй юмнаасаа бид салах ёстой. Тэгж байж энэ чинь цаашаа жаахан явнаа даа. Ийм талын юмнуудыг өгөх үүрэгтээ тодруулаад өгчихвөл яасан юм бэ? Гэсэн ийм саналтай байна.

Ж.Батсуурь: Баярлалаа. Төрийн албан хаагчдын цалинг нэмэгдүүлж, бид мөрийнхөө хөтөлбөрт тодорхой тусгасан.  2008 оны түвшингээс 2012 оны түвшинд очиход дор хаяж З дахин нэмэгдсэн байна гэсэн заалт орчихсон байгаа. Тэгэхээр үнэхээр энэ ажлаа яаралтай эхлүүлээд, нэгдүгээрт.

Хоёрдугаарт, авч байгаа цалинтай нь  уялдуулаад хариуцлагын тогтолцоог чанаржуулаад үнэхээр цалин, хариуцлага нь сайжраад ирвэл аяндаа хийж чадахгүй нь төрийн албанаас шахагдаад, орон тоогий нь цөөрүүлээд, үнэхээр цагийн нягтралтай сайн ажилладаг системд шилжүүлмээр байна. Одоо хавтгайдаа бүгдээрээ ажил хийхгүй цайчихсан байна шүү дээ, ихэнх газрууд. Тэгээд гол төлөв улс төрийн зорилгоор ч байдаг юм уу? Янз бүрийн мэргэжлийн бус хүн тухайн ажил төрөлд очоод  дарга гээд суучихсан. Тэгээд үндсэндээ бэлтгэл нь хангагдаагүй, тэр салбар, байгууллагын санал, санаачлагатай, үнэхээр үр дүнтэй ажиллах бэлтгэл, мэргэжлийн шаардлага нь хангагдаагүй учраас доод хүмүүсээ удирдаж өөрөөр хэлбэл сая Ламбаа сайд хэллээ. Үнэхээр тухайн салбарын, яамдын ялангуяа бодлого боловсруулж байгаа түвшний төрийн байгууллагуудын алба хашиж байгаа хүмүүс бол үнэхээр тухайн салбартаа хүлээн зөвшөөрөгдсөн, бүр нэг газрын дарга бол тухайн салбарын инженер, ахлах инженер, ерөнхий инженер ч гэдэг юм уу? Тухайн нэгжийн удирдах албан тушаал хашиж байгаад тэгээд яамныхаа түвшинд орж ирж, тодорхой аймаг, орон нутаг, бусад байгууллагуудын хүмүүсийг мэргэжлийнхээ хувьд удирдан зохион байгуулах, тухайн салбарын мэдлэг чадвартай, үнэхээр шалгарсан ийм карьерын зарчмыг нэвтрүүлэхгүй бол зүгээр нэг улс төрийн зорилгоор хэн хамаагүй ажил, албан тушаалд очоод суучихдаг, доод хүмүүсээ удирдан зохион байгуулдаггүй, тэгээд орон тоо өсөөд байдаг. Хийж байгаа  бүтээл нь гардаггүй. 

Тийм учраас маш яаралтай  төрийн албан хаагчдын, үйлчилгээний болон төрийн бүх байгууллагуудын цалинг нэмэгдүүлэх хэрэгтэй. Одоо өгч байгаа цалинг бид яриад л байгаа. Зарим хүмүүс тоглоом, шоглоомоор энэ төрийн цалин чинь  200 орчим мянган төгрөгний цалин авчихаад Улаанбаатар хотын нөгөө захаас нөгөө захад очиж  ажлаа хийгээд 22 хоног явахад, үдийн хоол болон ирэх, очих унааны зардалтай, тэр авч байгаа  180 мянган төгрөг нь хүрэхгүй. Тийм учраас цалинг хүмүүс доромжлол гэж ярьж байгаа. Тийм учраас очиж цаг нөхцөөж байгаад тэгээд дээш, доошоо тал алдахгүй өдөр хоног өнгөрөөгөөд суугаад баймааргүй байна. Чаддаг ажил дээрээ очиж, аль эсхүл хувийн хэвшил рүү шилжээд, төрийн албан хаагч хийе гэж байгаа бол үнэхээр амьдрал ахуйд нь хүрэлцэхүйц тийм цалинтай байхаар, тэгээд энэ төрийн албаны шинэчлэл гэдгийг дорвитой хийе. Бүтцийнх нь хувьд ч гэсэн, хариуцаж байгаа ажил, хариуцлагын тогтолцооны хувьд ч, өдөр тутам гарч байгаа бүтээл үр дүнгийнх нь  хувьд ч гэсэн. Ингээд цаг хугацаа өнгөрөөгөөд. Би бол гайхаж л байгаа. Улаанбаатар хотод жижигхэн гүүр хэдэн жилийн өмнө нурсан л гэсэн. Тэгээд нэг барилгын компани  мэргэжлийн компани л юм шиг байгаа юм, аваад ажлаа явуулсан. Тэгээд Ерөнхий сайдтайгаа гудамжинд хэрэлдээд, түүний ч буруу, үүний ч буруу гээд би бол ичиж байгаа юм. Тэр болтол Улаанбаатар хот хичнээн ч даргатай юм, хэдэн ч хүнтэй юм бэ? Чойр, Замын-Үүд, Сайншандын зам одоо 11 дэх жилтэйгээ золгож байна. Дахиад ойрын З-4 жил би баригдаж дуусахгүй л гэж бодож байна. Лав 20 жил болох байх гэтэл мөнгө нь бэлэн гээд  10-аад жил ярьж байна. Байгаа юмаа хийж чадахгүй байгаа чинь хариуцлагын тогтолцоо, хэн юу хийхээ ойлгохгүй олон дарга нар, олон хүмүүстэй, тэгээд бие бие рүүгээ чихээд, тэр замын асуудал дээр харж байхад Нийгмийн хамгааллын яам хүмүүсийг нь оруулж ирэхгүй байна гээд, гаалийнхан тоног төхөөрөмжийг оруулахгүй байна гээд ингээд бие бие рүүгээ чихсээр байгаад 5-6 яам, агентлагиуд бие биерүүгээ тойрсоор байгаад тэгээд эцэст нь хэний ч буруу биш болоод цаасан дээр байгаа хууль, журмын буруу болоод л дуусах юм билээ.

Тийм учраас үүнийг эзэнжүүлж, хариуцлагын тогтолцоог боловсронгуй болгоё, нэгдүгээрт.

Хоёрдугаарт, нэгэнт төрд алба хашиж байгаа бол өөрийнхөө ахуй амьдралдаа хүрэлцэхүйц тийм цалинтай байдаг механизмыг яаралтай тогтооё. Юм л бол юмныхаа үнийг нэмдэг ч үгүй, халаалтын зардал нэмэгдчихнэ гээд, уурхай нь ч дампуураад, шат шатандаа дампуурсаар байгаад хүрдэг ч цалин байдаггүй, өөдтэй амьдардаг ч үгүй, бие биенээсээ янз бүрийн аргаар, өөр өөрийнхөө боломжоор хулгай хийж амьдрах ийм  цаг үед эмгэнэлтэй амьдарч болохгүй шүү дээ.  Үйлчлэгч хийж байгаа хүн саван вокоо хулгай хийдэг, тогооч хийж байгаа хүн хоолных нь юмнаас хумсалдаг, тэгээд шат шатандаа байгаа байр сууринаасаа дээшлээд, дээшлэх тусам арай ахиухан хумсалдаг юм уу? Яадаг юм бэ? Ингээд өдөр хоног өнгөрөөгөөд суугаад байж болохгүй ээ. Тийм учраас хариуцлагын тогтолцоотой болъё. Төр бас шийдвэл мөнгө байхгүй биш байна шүү дээ.  Түрүүчийн ярьсан асуудал дээр ч гэсэн гарч л байсан. 

25 орчим тэрбум төгрөгний хэмнэлт гарахаар орж ирж байх шиг байна. Орон тоо, бүтцийнхээ  асуудлыг шийдэж чадахгүй юм бол дөнгөж 3-4тэрбум төгрөг бензин шатахуун, эд хогшил гээд чаддагаар нь. Тэгээд сүүлдээ аваад л таарсан. Эцэст нь дүн гарахад яаж ийгээд авчихсан л байж байгаа. 

Төрийн албанд амьгүй албат гэдэг нэр томъёог төрийн албаныхан ч гэсэн мэдэж байгаа, ярьдаг юм даа. Манайх 200 гаруй орон тоотой гээд, гэтэл цаана нь 7-8 ч юм уу, 10-ын дотор амьгүй албат. Нөгөөхөө хий бичээд яваад байдаг. Жилийн эцсээр манай цалингийн сангаас 10-20 сая хэмнэгдчихлээ, бид хуваагаад авчих уу гээд. Тийм учраас үүнийг шийдмээр байна.

Ө.Энхтүвшин: Үг хэлж дууслаа. 

Өгөх үүргийн төслийг сая та бүхэнд тараалаа. Үүнийг аминдаа эхийг нь гаргахдаа Байнгын хорооны өнгөрсөн нэг жилийн хугацаанд  манай гишүүдээс ярьж байсан зүйл. Улсын Их Хурлын нэгдсэн чуулган дээр ярьж байсан зүйлүүдийг тусгаж оруулж ирэхийг хичээсэн юм. Энд нэг зүйлийг бүр нэмэх хэрэгтэй болж байна.

Төрийн албаны хууль цаашдаа ямар байх юм бэ? Төрийн алба ямар байх вэ гэдгийг би үүнийг Засгийн газар өөрөө оруулж ирэх болов уу гэж бодож байна. Гишүүд бол санаачилъя гэсэн улсууд нь ажиллаж байгаа. Гишүүд санаачлахаасаа илүү Засгийн газар өөрөө судлаад, яг төрийн алба ямар хүрээтэй байх вэ? алиныг нь гэрээгээр гүйцэтгүүлэх юм бэ? Алиныг нь хувьчлах юм бэ гэдгийг оруулаад ир гэдэг үүргийг энд өгөх нь зүйтэй болов уу гэж бодож байна. Ажиллаж байгаа гишүүд  байгаа. Үүнийг тусгая гэж бодож байгаа юм. Нэгдүгээрт.

Хоёрдугаарт нь,  1 дүгээр заалтыг би хасах хэрэггүй болов уу гэж бодож байна. Яагаад гэвэл Улсын Их Хурлын тогтоолоор  2009 оны хаврын чуулганд үүнийг оруулж ир гээд байхад  2009 оны хаврын чуулган өнгөрчихөөр үүнийг хасъя гэж хаяж болохгүй гэж бодож байна. Тийм учраас үүнийг намрын чуулганд тэр сар гэдгийг өөрчлөөд түүнийгээ оруулж ир гэдгээр үлдээе.

2 дугаар заалтан дээр, бид хууль гаргасан бол хуулийн хэрэгжилт ямар байна вэ гэдгийг байнга энэ Байнгын хороо эргэж шалгаж, хянаж, хяналт тавьж байх ёстой. Тэр үүднээсээ өнөөдөр бидний гаргасан хуулиар л тийм байгаа. Сонгон шалгаруулалт явуулна Төрийн албаны зөвлөл. Сонгон шалгаруулалтанд ороогүй хүнийг агентлагийн даргаар тавьчихаад байгаа учраас үүнийгээ эргэж хараач гэсэн л юм байгаа. Түүнээс цаашдаа ийм  юм боловсронгуй болгох ёстой гэдгийг нь бид ярьж байгаа. Түүнийг дараа нь хуулиа өөрчилсний дараа тэр хүрээндээ яривал яасан юм бэ? 

З дугаар заалтан дээр бид нар Төрийн байгуулалтын байнгын хороо үүний өмнө тогтоол гаргачихсан. Та бүхэн санаж байна уу? Түүн дээр Газрын тосны хэрэг эрхлэх газрыг Ашигт малтмалынхтай, Ой, ус хоёрыг хамт, Зам, тээвэр хоёрыг хамт ингээд нэгтгэх асуудлыг судалж үзнэ үү гэсэн ийм тогтоолыг гаргаад Засгийн газарт хүргүүлсэн.  Заавал тэр хоёрыг нэгтгэ гэж байгаа юм биш, жишээ нь Газрын тос, Ашигт малтмал хоёр хуучин цуг байсан юм одоо салахаараа сайн болоод байна уу? Эсхүл муудаад байна уу гэдгийг судалж үзээд, үнэхээр сайн болоод байвал үлдээчих, муудаад байгаа бол үүнийгээ эргэж авч үз гэсэн ийм л агуулгатай болохоос шууд Засгийн газарт хатуу энэ хоёрыг нэгтгэ гэсэн үүрэг өгч байгаа юм биш юм гэдгийг та бүхэндээ хэлье.

Бусад 4,5, 6 дахь заалтуудын хувьд бид найруулгын өөрчлөлтийг хийе. Заавал аймгийн төвтэй ойрхон гэхгүйгээр Ламбаа гишүүний хэлсэн шиг ойрхон ойрхон сумуудын юмуудыг урьд нь уг нь судлаад л байсан юм. Тэртэй тэргүй хүүхэд байхгүй сургууль байгаа юм. Тэгсэн мөртлөө л хувьсах зардлаараа улсаас төсөв аваад явж байгаа. Одоо Төв аймгийн Баяндэлгэр сум байна. Би сайд байхдаа очиж үзсэн. Хүүхэд байхгүй, Зөвлөлтийн тусламжаар жигтэйхэн том сайхан сургууль барьчихсан. Тэнд нь одоо  150 хүүхэд байгаа билүү?  130 хүүхэд байгаа билүү. 800 хүүхдийн сургууль байх ёстой байтал нэг хэсэг нь Багануур руу явчихсан, нэг хэсэг нь Төв аймгийн төв рүү явчихсан. Ингэж байгаа юмыг эргэж хараад жишээлбэл тэр сайхан барилгыг яаж ашиглах вэ гэвэл уурхайн ажилчин бэлтгэх ТМС болгоод өөрчилж болно шүү дээ. Ийм юмнуудыг судлаад оруулаад ирээч гэдэг ийм л чиглэл байгаа юм.

Дөрөвдүгээрт, бид 27 дугаар тогтоолыг гаргахдаа  хүнийг ажлаас нь хал гэдэг юм өгөөгүй юм. Энэ бол эргээд  энэ бүтцээ нэг авч үзээч, гэрээгээр гүйцэтгүүлэх нь юу байна вэ? хувьчилж болох нь юу байна вэ? үүнийгээ л эргэж авч үзээч гэсэн юмыг 27 дугаар тогтоолоор өгсөн. Үүнийг Засгийн газрын хуралд оруулахдаа буруу ойлгуулсан юм билээ. Их Хурал баахан хүнийг ажлаас нь хал гэлээ, баахан хүнийг цомхотго гэлээ гэж байгаад хямралын үед хүнийг халахгүй гээд Засгийн газар дээрээ ярьсан юм билээ. Бидний үүрэг бол хүнийг хал гэж өгөөгүй, үүнийг төрийн бус байгууллагаар гүйцэтгүүлэх ажил үүрэг байна. Түүнийгээ шилжүүлээч ээ. Зарим агентлагийг нэгтгэж болно түүнийгээ судлаач ээ гэсэн ийм зүйл байгаа юм.

 Монгол Улсын шадар сайд энд сууж байна. Дахиад нэг Засгийн газар дээрээ үүнийг ярина уу гэж бас хүсч байна. Ийм зүйлүүдийг та бүхний ярьсантай холбогдуулж би хэлэх байна. Энэ үүргээ би дахиад найруулж, нооргоо засаад та бүхэнд үзүүлье. Тэгээд гаргаад Засгийн газарт өгье гэсэн саналтай байна.

Ж.Сүхбаатар: З дахь заалтыг хасах хэрэгтэй. Таны хэлдэг судал гэдэг чинь Засгийн газарт оруулж ир гэсэнтэй адил. Өгсөн үүргийн З дахь заалтыг бүхэлд нь хасах нь зөв гэж бодож байна. 

Н.Энхболд:  Хамгийн сүүлд Засгийн газар бүтцийг оруулаад ирэхэд бид нар болж байнаа гээд гаргачихсан гэдэг чинь өөрөө бид нар Засгийн газраас тодорхой санал оруулж ирснийг зөвшөөрөөд явуулсан гэсэн үг. Надад тэгж л ойлгож байна.

М.Энхболд: Асуудал танилцуулсан хүний хувьд гарах шийдвэртэй холбогдуулаад  хоёр зүйл хэлье. 27 дугаар тогтоолын 1 дүгээр заалт маш тодорхой юм. Энэ бол  орон тоо, ажил үүргийн давхардлыг арилгах гэж байгаа юм. Энэ маань адил төстэй, давхардсан ажил хийж байгаа Энхтүвшин, Энхболд хоёрын нэгийг цомхотго гэсэн үг биз дээ. Одоо Энхтүвшин дарга цомхотго гэж хэлээгүй, юугий нь гэрээгээр хийж болохоор байна вэ? ямар бүтцийн өөрчлөлт хийж болохоор байна вэ гэж ингэж бид үүрэг өгсөн гээд байгаа юм. Яг энэ заалтаараа бол цомхотго, агентлагийнхаа бүтцийг өөрчил, цөөл гэсэн ийм л үүрэг даалгавар өгөгдсөн, Энхтүвшин дарга аа, тогтоол дээр.

Тийм учраас энэ үүргийн төслийн нэгдүгээр заалтаараа явбал нөгөө л орон тоо цомхотгох юм руугаа л шууд явна гэдгийг хэлмээр байгаа юм.

Хоёрдугаар заалтын хувьд энэ дээр тодорхой албан тушаалуудыг бичсэн байгаа юм. Түүнийг сар болж томилсон байна, түүнийг удаан томилсон байна. Энэ бүгдийг уншаад байхаар, би нэгбүрчлэн тайлбарлавал бүгдэд нь тайлбар өгмөөр байна.  Жишээ нь эхний хоёр бол шүүхийн шийдвэртэй.  Нийгмийн хамгаалал, хөдөлмөрийн Төрийн нарийн бичгийн даргыг ажлаас нь ажилд тэнцэхгүй гэж гэрээгий нь хийгээгүй байж байгаад ажлаас нь чөлөөлсөн, шүүх түдгэлзүүлсэн, хүнээ томилж чадахгүй болсон. Дараагийнх нь мөн ялгаагүй, шүүхээр заргалдаад явж байгаа. Санал болгосноос өөр хүнийг томилсон гэдэг нь ерөөсөө бүр хаа хамаагүй тэнэж явсан амьтныг томилсон юм огт байхгүй. Сонгон шалгаруулалтанд орсон, тэгэхдээ яг нэгдүгээрт нь гарч ирж чадаагүй тийм л хүнийг томилсон ийм юмнууд байгаа. Түүнийг зөв талаас нь ойлгоорой, тэгээд Байнгын хорооны гишүүд энэ дээр бодолцож байж саналаа өгнө биз бодож байна.

Э.Мөнх-Очир: -Хоёрдугаар заалтан дээр байгаа энэ олон нэрүүдийг аваад, төрийн албаны тухай хуулийн зөрчлийг арилгах гэдэг заалтаар оруулбал яасан юм бэ? 

Ө.Энхтүвшин: Үүнийг протоколд ийм байсан гэдгийг тэмдэглье. Тэгээд найруулгын хувьд ерөнхий болгож. Бид нар нэг ийм хачин болчихоод байна. Төрийн албаны шинэчлэлийн талаар Төрийн байгуулалтын байнгын хороо ерөөсөө олигтой ажилла ажилла гээд, ингээд нэг хоёр заалт оруулах гэхээр Засгийн газар руу халдчих вий дээ, үүнийг хасъя, үүнийг хасъя гэсээр байгаад бид ерөнхийдөө нэг ухардаг араандаа яваад байгаа шүү. 

Тийм учраас бас нэг тэмдэглэлд оруулъя. Тэгээд найруулгын талаасаа 

Э.Мөнх-Очир: Бид нар Төрийн албаны хуулийн зөрчил байвал үүнийг арилга, жишээлбэл гэдэг юмаа.

Ө.Энхтүвшин: Би ингээд найруулгаар нь аваад та бүхэнд тараая. З-ыг ч гэсэн шингээгээд найруулгаар нь өөрчлөөд гаргая.

Д.Дондог: Миний эхний хэлсэн газар, хэлтэс, алба гэдэг юмыг наана чинь сууж болохооргүй байвал протоколд ядахдаа бичээрэй.

Ө.Энхтүвшин: Протоколд түүнийг заавал тэмдэглэж, Засгийн газарт хүргүүлье.

Хоёр дахь асуудлаа хэлэлцэж дууслаа.

Гурав. “Шинэ  Улаанбаатар” Түр хороо байгуулах асуудлыг Энхбат гишүүн танилцуулна.

Д.Энхбат:  Материалыг тараачихсан байгаа.  Ерөнхийдөө Улаанбаатар хотын хөгжлийн асуудлыг болон хууль эрх зүй, эдийн засаг, зохион байгуулалт бүх талаас нь авч үзэж, дэмжин ажиллах Улсын Их Хурлын Түр хороо. Энэ түр хорооны асуудлыг саяхан болсон Улаанбаатар хотын захиргаанаас зохион байгуулсан Улаанбаатар хотын гишүүдийн уулзалт дээр яриад, тэндээс гишүүд санал гаргаад энэ асуудлыг дэмжиж шийдье. Яагаад гэвэл Монгол Улсын хүн амын 60 хувь нь амьдарч байна. Дээрээс нь Монгол Улсын хамаг томоохон асуудлууд энд илэрч, төвлөрч байна. Цаашдаа эдийн засаг, нийгмийн асуудлыг Улаанбатарын хүрээнд хууль эрх зүйн талаас нь, орон нутгийн талаас нь зөв шийдвэл аймаг, орон нутаг, бусад хот суурин газруудын хууль эрхийн асуудлыг ч гэсэн нэг мөр шийдэх ийм чиглэл үүсэх юм.

Улаанбаатараас ажлыг эхэлье гэсэн үндэслэл дээрээс энэ Түр хороог байгуулъя гэж хэсэг гишүүд санаачлаад оруулж ирж байгаа юм. Материал нь та бүхэнд байгаа учраас баталж өгөхийг хүсч байна.

Ө.Энхтүвшин: Асуулттай гишүүн байна уу? 

Асуулттай гишүүн байхгүй байна. Санал хэлэх гишүүн Мөнх-Очир, Сүхбаатар, Батсуурь гишүүд байна.

Э.Мөнх-Очир:  Улаанбаатар хотоос сонгогдсон гишүүд маань хотынхоо төлөө ингэж сайхан санаа гаргаж, санаачилгыг дэмжиж байгаад баярлаж байна. Яагаад санаачилгыг дэмжиж байна вэ гэхээр санаачилга нь ондоо газраас гарсан юм. Санаачилга гаргасан хүмүүс нь энд ороогүйд их харамсч байна.  Тийм болохоор би хөдөө орон нутгаас сонгогдсон гэдэг утгаараа биш хотод ажиллаж байсны хувьд энд ганц хоёр санаа явцын дунд хэлж байвал та бүгдэд хэрэг болох болов уу. Та бүгдийн маань хотын тухай ойлголт өнгөцхөн байдаг юм билээ. Ярьж байгааг сонсоход. Бид нар доор нь юмыг нь ухаж ажиллаж байсан болохоор санаа нэмэхийн тулд би орох саналыг хэлэх гэсэн юм.

Цаашид гишүүддээ хэлэхэд хүмүүсийн ярьж байсан санаануудыг, тэр ярьж байсан хүмүүстэй нь эргэж уулзаад, үүнийг энэ талаас нь  ингэж явуулбал зүгээр үү гэж хоорондоо зөвшилцөж, ажлыг урагш явуулахад зөв шийдэж байхгүй бол нэг газар юм сонсчихоод эргэж очиж нөгөөхөө ондоо газар бичиг цаас болгож, Хурлын даргад барьдаг асуудлыг боливол зүгээр байна. 

Түрүүний асуудлыг хэлэлцэж байхад нэг юм хэлж байсан. Энд  би уг нь түр хороо биш дэд хороо байгуулъя. Төрийн байгуулалтын байнгын хорооны дэргэд дэд хороо хэрэгтэй байна. Ямар дэд хороо хэрэгтэй вэ гэхээр, Хотжилт гэдэг юм уу? Хөгжил гэдэг юм уу? Бүсчилсэн хөгжлийг дэмжих ч гэдэг юм уу? Аль нэгэн тал руугаа чиглэсэн энэ асуудлыг байнгын хэлэлцэж байдаг, ярилцаж байдаг ийм дэд хороо байгуулах санал гаргаж байсан юм. Үүнийг бүлэг дээр яриад тэгээд тухайн үедээ орхиод явсан. Яагаад гэвэл Монгол Улс өнөөдөр түрүүний Батбаяр гишүүний хэлсэнчлэн хуулийн өөрчлөлт оронгуут хот гэдэг үг нь байхгүй болсон гээд, түүнтэй адил бид эргээд хот, тосгоны эрх зүйн орчныг сайжруулах гээд энэ дотор орчихсон байгаа юм, ажлын асуудалд. Тэгэхэд хот, тосгон гэдэг чинь өнөөдөр хаана байгаад байна вэ?  Өнөөдөр зөвхөн Улаанбаатар хот л хот гэдэг нэртэй болчихоод эргээд нөгөө Булган хот, Эрдэнэт хот, Дархан хот, Сүхбаатар хот гэдэг маань байхгүй болчихсон. Тэгэхээр өөдрөг нэр зоож байж тэр рүүгээ тэмүүлж, тэр рүүгээ явуулдаг бодлогоо чиглүүлдэг тийм юм байдаг. Тэгэхээр энэ нь түр хороо биш дэд хороо болгож явъя гэсэн санал байсан. Үүнийг цаашид Байнгын хороо маань авч хэлэлцээч. Өнөөдөртөө яахав энэ Түр хорооны асуудал ярьж байна.  Яагаад гэвэл өнөөдөр хөдөө орон нутагт байгаа ямар ч суурин газрынх нь хүн Улаанбаатар хотын иргэдийн адил тав тухыг эдлэх ёстой. Дэд бүтэцтэй байх ёстой,  одооноос бид төлөвлөлтийг нь бодож байх ёстой. Энэ бүгдийг яам хийх ёстой байтал, яам нь өнөөдөр Улаанбаатар хотын газрын асуудал руу хутгалдаад энэ хөдөө орон нутаг, суурин газруудын хөгжлийг бодохоо больсон байна.

Энэ дээр Төрийн байгуулалтын байнгын хороо цаашид анхаарч явах ёстой гэж үзэж байна.

Ж.Сүхбаатар: Хот, тосгоны асуудал Үндсэн хуульд хасагдсан байхгүй гээд байна. Хот, тосгон гэдэг үг Үндсэн хуулинд байгаа шүү дээ.  Засаг, захиргаа, нутаг дэвсгэрийн нэгж дэх хот тосгоны эрх зүйн байдлыг хуулиар тогтооно гэсэн нэртэй байгаа юм. Гол асуудал нь Засаг захиргаан, нутаг дэвсгэрийн нэгжид хот тосгоныг оруулж тооцох уу гэдэг л асуудал байгаа. Аймагтай адил засаг захиргааны нэгжид тооцогдох уу гэдэг. Шинэ Үндсэн хуулиар үүнийг тэгж тооцохгүй ээ, энэ бол засаг захиргаа, нутаг дэвсгэрийн нэгж биш, энэ бол нэгж дээр олон ч хот байж болно, олон ч тосгон байж болно, тэгэхдээ Монгол Улс нэгдмэл улсынхаа хувьд тэр сум, аймагт аль нэгэнд нь харъяалагдаж байх ёстой гэдэг ийм байдлаар шийдсэн юм билээ.

Үүнийг өөрчлөх концепци бол Үндсэн хуулийн шинж чанартай, хуучин социализмын үед байдаг шиг аймагтай ижилсгэнэ гэвэл энэ тусдаа асуудал юм шиг байгаа юм. Тэгээд яг үүнтэй уялдаад Түр хорооны асуудал дээр уг нь би ийм асуудал тавьж байсан. Шинэ Улаанбаатар гэж байгаа юм. Сая Дархан, Эрдэнэт, Сүхбаатар хот байхгүй гэж байна. Хот, тосгоны эрх зүйн байдлын тухай хуулиар байгаад байгаа юм.  Бүх аймгийн төвүүд бол аймгийн зэрэглэлтэй хотод ороод хотын захирагч нар нь  Аймгийн Засаг даргыг давхар хавсран гүйцэтгэж байгаа юм. Улсын хэмжээний зэрэглэлтэй хотыг  яаж бий болгох вэ гэдэг асуудал байгаа учраас  шинэ Улаанбаатар биш,  шинэ хот, шинэ стандарт гэсэн бол энэ түр хороо байж болж байгаа юм. Тэгэхгүй болохоор шинэ Улаанбаатар түр хороо гэчихээр Улаанбаатар хэзээ шинэ Улаанбаатар болж, шинэчлэгдсэн Улаанбаатар болсон гэж үзэх юм бэ? Утаа алга болсон цагт гэх юм уу? Түр хороо чинь тодорхой хугацаанд ажиллаад татан буугдаж байх ёстой шүү дээ. Энэ мэтийн юм байгаа учраас дараа нь техникийн шинж чанартай юм. Төрийн байгуулалтын, Хууль зүйн, Эдийн засгийн, Байгаль орчин, Хүнс, хөдөө аж ахуйн байнгын хорооны эрхлэх асуудлын хүрээнд гэж байгаа юм. Заавал ингэж хэлэх хэрэг байгаа юм уу? Түр хороо чинь тодорхой асуудал. 

Аль нэгэн Байнгын хорооны эрхлэх асуудлын хүрээнд энэ заавал байхгүй шүү дээ. Тодорхой асуудлаар Байнгын хороотой адил эрх эдэлдэг. Тэгэхээр аль нэг Байнгын хороо юм уу, баахан Байнгын хорооны дундын ийм түр хороо гэж хэлэх хэрэггүй байхаа. Энэ болгоныг манай тогтоолын төсөл санаачлагчид маань харгалзан үзээсэй. Тэгэхгүй бол Монголд шинэ хотын дүр төрх гэдэг чухал. Улаанбаатараасаа эхэлнэ гэж байгаа бол ойлгож байна. Энэ болгоныг харгалзан үзээсэй, та бүхний саналд хүндэтгэлтэй хандаж байна.

Ж.Батсуурь: Баярлалаа. Тэгэхээр  хөдөө орон нутагт аймгийн Засаг дарга гэдгийг тухайн аймгийн төвийнхөө хотын захирагч гэдэг юм. Ийм албан ёсны шийдвэр бол огт гараагүй.

Ж.Сүхбаатар: Байлгүй яадаг юм бэ?  Засгийн газрын 93-94 оны Жасрай гуайн  Засгийн газрын тогтоол байдаг.

Ж.Батсуурь: Энд тэгж томилж өөрөө өөрсдийгөө  зарим тэгж нэрлээд  явж байгаа, зарим нь бол огт тийм юм байхгүй. Аймгийн төвийг сум гээд засаг захиргааны нэгж болгочихоод, дахиад дээрээс нь хот гээд дахиад өөр статустай хоёр засаг захиргааны нэгж зэрэгцээд явж болохгүй гээд хэрэглэх боломжгүй гэж үзсэн шүү дээ. Тэртэй тэргүй сум гээд, сумын Засаг дарга гээд бас дахиад нэг нэгж болоод явчихаж байгаа юм. Тэгэхээр аймгийн төвийг үгүй бол хот гэж нэрлээд дахиад нэг нэгжтэй, сум гэж нэрлээд дахиад өөр засаг захиргааны нэгжтэй хоёр нэгжтэй зэрэг явах ямар ч болохгүй шүү дээ. Тийм учраас үүнийг нь хууль эрх зүйн хувьд шийдвэрлэх шаардлага давхар байгаа юм.

Хот гээд явбал тэгээд захирагч гээд явах юм байгаа биз, аль эсхүл сум гэчихээд сумын Засаг дарга гэчихээд дахиад хот гээд хоёр зэрэг явах боломжгүй болчихоод байгаа юм, нэг талаасаа.

Нөгөө талаасаа шинэ Улаанбаатарыг дэмжиж байна. Хотод хөдөөгийнхөн орж ирээд  хүндрүүлж байна гэж яриад байдаг. Тэгүүлэхгүйн тулд хот түрүүлээд хөгжвөл дахиад л хүндэрнэ. Тийм учраас шинэ Хөдөө гэдэг саналыг оруулж ирнэ, дэмжээрэй гэж хэлмээр байна.  Адилхан хөгжиж байж, ялангуяа энэ их механик өсөлтөөсөө гарах, зарим бэрхшээлээс гарах ийм зүй ёсны шаардлага байгаа учраас хөдөөгөө адилхан хөгжүүлье. Тийм учраас шинэ хөдөө гэдэг тийм асуудлыг оруулж ирнэ гэдгийг давхар хэлье.

Н.Энхболд:  Энэ эрх зүйн орчныг сайжруулах,  эдийн засгийн хөгжлийг дэмжих, хот төлөвлөлт, барилгажилт, дэд бүтэц, экологийн бодлого боловсруулах эрх зүйн орчныг боловсронгуй болгох гэж томъёолмоор байна. Жишээ нь хөрөнгө оруулалтын асуудлыг судалж, дүгнэлт гаргах гээд яваад өгвөл дахиад л хотынхны юм уу, нийслэлийн Хурлын эрх рүү орсон юм болно, нэгд. Энэ дэмий байх. Бодлого боловсруулаад бодлого нь дэмжигдвэл тэр хүрээндээ хөрөнгө оруулалт нь хийгдээд явна биз.

Хоёрдугаарт, яг угсраад Батсуурь гишүүний ярьсан шиг тийм асуудал гарч ирнэ. Хэрэв хотын гишүүд хотын хөрөнгө оруулалтыг шийдэж явж байгаа юм бол тэгвэл хөдөөгийнхөн бас ийм юм гаргана. Тэгээд хөдөөгийн хөрөнгө оруулалтыг бид нар бас шийдэж байна гэсэн ийм утгатай юмнууд гарна. Үүнийг энэ нарийн хөрөнгө оруулалт гэсэн юмыг хасаад, ерөөсөө л бодлого боловсруулах, эрх зүйн орчныг нь боловсронгуй болгох ийм л түр хороо байх хэрэгтэй гэж бодож байна. Ядаж энэ асуудал Их Хурал дээр очоод зөрчилд орно. Яагаад хотынхон хөрөнгө оруулалтаа шийддэг юм бэ?   Санал гаргадаг юм бэ? Бид нар болдоггүй юм бэ гээд түрүүн Шадар сайд хурлын эхэнд хэлж байсан. Дээр үед ийм асуудал гараад харин ч бүр эсрэгээр болсон шүү гэдэг тийм юм болж магадгүй. Зарчмын хувьд үнэхээр олон хүн төвлөрсөн, хамгийн их проблемтой Улаанбаатарын асуудлыг  шийдэх ийм тусгай бүтэц байх нь зүйтэй гэдгийг би дэмжиж байна. Тэр үгнүүдийг нь хасах хэрэгтэй, хэрэв асуудлыг зөв явуулъя гэж бодвол.

Э.Мөнх-Очир: Яг үнэн, түрүүн Дэд хороо гэж ярьж байхад яг үүнийг ярьж байсан. Шинэ Улаанбаатар гэдэг нэр зохимжтой. Юу нь зохимжтой вэ гэхээр  төсөл боловсруулах, хотын өөрийнх нь ажил дотор нь явж байгаа нэр томъёонд тохиромжтой. Түүнээс Их Хурал дотор боломжгүй болчихоод байгаа юм. Яагаад гэвэл энэ  20 хүнээс эсрэгээр 56 хүн нь түрүүн Энхболд дарга бид нарт нэг сануулж байсан. 56 хүн бид нар хөдөөгийнхөө асуудлыг дэмжинэ гээд коноп дараад ирвэл энэ Улаанбаатар хотын ямар ч асуудал цаашаа явахаа больчихно шүү. Тийм учраас энэ дээр сайн анхаарах хэрэгтэй.

Улаанбаатар хотыг хөгжүүлэх юм уу? Эсхүл  Улаанбаатар хотын юугий нь засах гэж байгаа юм бэ гэдгийг энэ дээр сайн ярих ёстой.  Тийм учраас намайг оруулаач гэсэн юм. Яагаад гэвэл Улаанбаатар хотын өнөөдрийн гол асуудлуудыг шийдвэрлэе гэвэл бид нар зүгээр механик шийдвэр гаргаж байгаа түвшинд янз бүрийн мөнгө төгрөг гэхгүйгээр шийдчихээр зөндөө юм байгаа шүү. Үүнийг санаачлаад явж байгаа хүмүүс маань анхаараарай. Тэнд нэлээн няхуур ярьж хийх  юмнууд байгаа. Жишээ нь, саяхан Чингэлтэй дүүрэгт  200 гаруй гэрийг иргэдэд олгож байна. Би ойлгож байна, муу хэцүү амьдралтай энэ хүмүүст  олгох нь зөв, нэн ядуу гээд. Тэгэхдээ тэр гэрийг өнөөдөр олгох нь зөв байсан уу? Эсхүл тэр гэрээс ондоо байдлаар тэр асуудлыг шийдэх байсан уу гэдэг нь өөр асуудал. Гэр олгох нь буруу юм.200 айлын чинь цаана доод тал нь 40 хүүхэд цэцэрлэгт явна, 60 хүүхэд сургуульд явдаг. 60 хүүхэд гэдэг чинь хоёр анги. Ингээд тэр сургууль нь хаана байдаг юм бэ? Тэр анги нь хаана байна вэ гээд ярьдаг юм. Энэ бүхнийг бодож энэ бодлого дээрээ бид нар юмыг ярих ёстой шүү гэдгийг хэлье.

Ц.Батбаяр: Дэмжиж байгаа бол би баярламаар байна. Нэр солилт гэж байхгүй. Өнөөдөр би яагаад ингэж ярьж байна вэ гэвэл Монгол улсын хүн амын 50 шахам хувь нь  байна. Өнөөдөр Монгол Улсын нийслэлтэй холбоогүй Улсын Их Хурал,  Засгийн газрын ямар нэгэн тогтоол, шийдвэр гарлаа гэхэд холбоогүй юм байдаггүй юм. Тийм учраас л бид ингэж яриад байгаа юм. Өөрийн гэсэн бүтэц Улсын Их Хуралд байхгүй бол зүгээр нэг юмны хавсарга болоод өнөөдөр яваад байж боломгүй байгаа юм.

Э.Мөнх-Очир: Эсгий гэр Улаанбаатарт барих бодлого дахиж битгий хийгээрэй.

Ө.Энхтүвшин: Зүйтэй. Бид шинэ Улаанбаатарыг ч ярих болно, шинэ Хөдөөг ч ярих болно. Хөдөө, хот хоёрыг ямар нэгэн байдлаар Улаанбаатар руу түлхүү хөрөнгө оруулалт хийгээд хөдөөгөө хаяж байгаа юм шиг тийм ойлголтыг бас төрүүлж дараа дараагийн хэлэлцүүлэг явахгүй. Тийм учраас шинэ Улаанбаатарыг ч дэмжинэ, шинэ Хөдөөг ч дэмжинэ.

Энэ шинэ Улаанбаатар түр хороо байгуулах нь зүйтэй гэсэн асуудлыг хэлэлцье гэсэн саналтай гишүүд гараа өргөнө үү.

Илтгэгч нь: Батбаяр гишүүн
Хуралдаан 14 цаг 10 минутад өндөрлөв.

